
	1. ՀՀ տարածքային կառավարման և ենթակառուցվածքների նախարարություն
	15.04.2025 թ.

	
	N ԴԽ/14.1/12586-2025

	Առաջարկություններ և առարկություններ չունենք:
	Ընդունվել է։

	2. ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	18.04.2025 թ.

	
	N 48.56/12745-2025

	   1.	«Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ 1) 1-ին հոդվածով առաջարկում եմ սահմանել «ռեգիստր» հասկացության բնորոշումը, նկատի ունենալով, որ այդ հոդվածով առաջարկվում է սահմանել  «հաշվառման տվյալներ մուտքագրող» հասկացության բնորոշումը:
	Չի ընդունվել։
   Նախագծի 4-րդ հոդվածով օրենքի 23-րդ հոդվածի
1-ին մասի նոր շարադրվող խմբագրությամբ արդեն իսկ տրված է «ռեգիստր» հասկացության բնորոշումը, ուստի օրենքի 2-րդ հոդվածով վերջինիս առանձին սահմանման անհրաժեշտությունը բացակայում է։

	2.	Նկատի ունենալով, որ «Քաղաքացիական ծառայության մասին» օրենքի (այսուհետ՝ Օրենք) 2-րդ հոդվածի 3-րդ մասի համաձայն՝  պետական ծառայության պաշտոնը համարվում է առանձնահատկություն ունեցող, եթե այն չի ընդգրկվում քաղաքացիական ծառայության պաշտոնների անվանացանկում, ուստի հիմնավորման և պարզաբանման կարիք ունի այն հարցը, թե Նախագծի համատեքստում ռեգիստրի և հաշվառման տվյալներ մուտքագրողի պաշտոններն արդյո՞ք համարվում են քաղաքացիական ծառայության պաշտոնների անվանացանկում ընդգրկված, թե՝ ոչ: Նշված հարցի պարզաբանումն էական նշանակություն ունի Նախագծով՝ ռեգիստրի և հաշվառման տվյալները մուտքագրող պաշտոնատար անձի հետ կապված իրավահարաբերությունները կարգավորող հոդվածները Նախագիծ 1-ով սահմանելու կամ դրանք հանելու հարցում, քանի որ այդ պաշտոնները քաղաքացիական ծառայության պաշտոնների անվանացանկում ընդգրկվելու պարագայում Օրենքի 2-րդ հոդվածի 3-րդ մասի համատեքստում չեն կարող համարվել առանձնահատկություն ունեցող, ինչի արդյունքում Նախագիծ 1-ով չեն կարող սահմանվել առանձնահատկություններ այդ պաշտոնները զբաղեցնելու վերաբերյալ:
	Չի ընդունվել։
   Նախագծով առաջարկվող կարգավորումները միտված են տվյալ ինստիտուտի կայացմանը և կատարելագործմանը՝ ելնելով ոլորտի առանձնահատկություններից։ Միևնույն ժամանակ, «Քաղաքացիական ծառայության մասին» օրենքի 2-րդ հոդվածի 3-րդ մասի համաձայն՝ նույն հոդվածի 1-ին մասով նախատեսված մարմիններում պետական ծառայության հարաբերությունները կարգավորվում են նույն օրենքով, եթե այլ օրենքներով առանձնահատկություններ սահմանված չեն:

	3.	Բացի այդ, Նախագծի 1-ի 5-րդ հոդվածով նախատեսված 23.2 հոդվածի 1-ին մասի 1-ին կետի կարգավորումն առաջարկում եմ հանել, նկատի ունենալով, որ այն Օրենքի 5-րդ հոդվածի 1-ին մասի կարգավորման համատեքստում քաղաքացիական ծառայության պաշտոնի անձնագրում ներառվող դրույթ է պարունակում: Նույն մասի  2-րդ ենթակետն առաջարկում եմ հանել, քանի որ Օրենքի 10-րդ հոդվածի կարգավորումների համաձայն, քաղաքացիական ծառայության պաշտոն զբաղեցնելու համար պարտադիր պայման է քաղաքացիական ծառայության թափուր պաշտոն զբաղեցնելու համար անցկացվող մրցույթը հաղթահարելու հանգամանքը:
	Մասամբ ընդունվել է։
   Նախագծում կատարվել է համապատասխան փոփոխություն։ Միևնույն ժամանակ, անհրաժեշտ է օրենքով հստակ սահմանել կրթական ոլորտի նկատմամբ ներկայացվող պահանջները՝ հաշվի առնելով ոլորտի առանձնահատկությունները։

	4.	Նույն հոդվածի 2-րդ մասը և Նախագիծ 1-ի 5-րդ հոդվածով առաջարկվող  23.3 հոդվածի 5-րդ մասը առաջարկում եմ հանել նկատի ունենալով, որ դրանք բովանդակային առումով կրկնում են Օրենքի 17-րդ հոդվածի 4-րդ մասի և 24-րդ հոդվածի 4-րդ մասի կարգավորումները:
	Մասամբ ընդունվել է։
   Նախագծում կատարվել է համապատասխան փոփոխություն։ Միևնույն ժամանակ, անրաժեշտ է ընդգծել, որ Նախագծի 5-րդ հոդվածով առաջարկվող  23.3 հոդվածի 5-րդ մասով սահմանված կարգավորումները վերաբերում են Ռեգիստրների և հաշվառման տվյալներ մուտքագրողների ռեզերվին, որը չի նույնանում «Քաղաքացիական ծառայության մասին» օրենքի 24-րդ հոդվածով սահմանված քաղաքացիական ծառայության կադրերի ռեզերվի հետ։

	5.	Նախագիծ 1-ի 5-րդ հոդվածով նախատեսված 23.4 հոդվածի 2-րդ մասի 2-րդ կետն առաջարկում եմ հանել, նկատի ունենալով, որ դրույթում նշված պաշտոնատար անձանց կողմից տրված ծառայողական բնութագրերի օբյեկտիվությունն ու անաչառությունը կարող է կասկածի տակ դրվել, ապա նաև կաշկանդել հանձնաժողովին կայացնել օբյեկտիվ որոշում: Բացի այդ, արդարացված չէ բնութագրի հիմքով ընդունված որոշման արդյունքում առաջխաղացման ցուցակում ընդգրկելու վերաբերյալ կարգավորում նախատեսելը, եթե ընդհանուր կարգով  այդ ցուցակում նախատեսվում է ընդգրկել ատեստավորման արդյունքներով: Միևնույն ժամանակ, նկատի ունենալով, որ 3-րդ մասի համաձայն՝ անձն առաջխաղացման ցուցակում ընդգրկվում է մեկ տարի ժամկետով, առաջարկում եմ Նախագծով սահմանել՝ մեկ տարի ժամկետը լրանալուց հետո առաջխաղացման ցուցակում ընդգրկված ռեգիստրների և հաշվառման տվյալները մուտքագրողների վերաբերյալ հետագա ընթացակարգը:
	Չի ընդունվել։

	6.Նախագծի 18-րդ հոդվածի 2-րդ և 4-րդ մասերով առաջարկվող կարգավորումները հակասում են Սահմանադրության 73-րդ հոդվածի 1-ին մասի կարգավորումներին, համաձայն որի՝ անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն:  Բացի այդ, հարկ է նկատի ունենալ, որ ներկայումս պաշտոնավարող գլխավոր ռեգիստրի և հաշվառման տվյալներ մուտքագրող գլխավոր մասնագետի պաշտոնի անձնագրերը ենթակա են փոփոխման՝ Նախագծի 5-րդ հոդվածով առաջարկվող 23.2 հոդվածի 1-ին մասի 1-ին կետով նախատեսված մասնագիտությունների վերաբերյալ պահանջի մասով: Սակայն, Օրենքի 5-րդ հոդվածի 3-րդ մասի համաձայն՝ քաղաքացիական ծառայության պաշտոնի անձնագրի փոփոխությունը քաղաքացիական ծառայության պաշտոնից ազատման կամ ծառայությունը դադարեցնելու հիմք չէ, (...), որը հաշվի չառնելով, Նախագծի 18-րդ հոդվածի 4-րդ մասով նախատեսվել է, որ անշարժ գույքի պետական ռեգիստրում ռեգիստրի, հաշվառման տվյալներ մուտքագրողի պաշտոն զբաղեցնող այն անձինք, որոնք սույն հոդվածի 2-րդ մասով սահմանված ժամկետում չեն ներկայացնում օրենքով սահմանված մասնագիտություններով բարձրագույն կրթությունը հավաստող փաստաթուղթ, (...) օրենքի ուժով ազատվում են զբաղեցրած պաշտոնից: 
    Միևնույն ժամանակ, առաջարկում եմ Նախագծի 18-րդ հոդվածի 7-րդ մասից հանել «, որոնց կարող է հաղորդվել անժամկետ բնույթ՝ իրավահարաբերությունների գործնական կայացման դեպքում» բառերը՝ դրույթը համապատասխանեցնելով «Նորմատիվ իրավական ակտերի մասին» օրենքի 13-րդ հոդվածի 3-րդ մասի 2-րդ կետի կարգավորմանը, ըստ որի՝  նորմատիվ իրավական ակտը ունենում է եզրափակիչ մաս, եթե սահմանվում են` գործողության ժամկետները, երբ նորմատիվ իրավական ակտը կամ դրա առանձին մասը նախատեսված է սահմանափակ ժամկետով գործողության համար (ժամանակավոր ակտ կամ ժամանակավոր դրույթ): Այս դեպքում նշվում է ակտի կամ դրա առանձին մասի գործողության հստակ ժամկետը:
	Չի ընդունվել։
   Տվյալ դեպքում, տեղի ունենում ոչ թե պաշտոնի անձնագրի փոփոխություն, այլ օրենքով նոր սահմանվող պահանջներին անհամապատասխանություն։ Օրենքով նմանատիպ պահանջների սահմանումն ուղղված է այդ ինստիտուտների համար լրացուցիչ իրավական և սոցիալական երաշխիքների ամրագրմանը։


	7. «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» օրենքի նախագծի (այսուհետ՝ Նախագիծ 2) 1-ին հոդվածով նախատեսված դրույթից առաջարկում եմ «խորհրդատուի պաշտոն զբաղեցնող անձանց,» բառերը հանել, նկատի ունենալով, որ Նախագիծ 1-ով խորհրդատուի պաշտոն զբաղեցնող անձանց համար ատեստավորում նախատեսված չէ: Միևնույն ժամանակ, առաջարկում եմ Նախագիծ 2-ի 2-րդ հոդվածում «ռեգիստրների» բառից հետո լրացնել «և հաշվառման տվյալներ մուտքագրողների» բառերը:
	Մասամբ ընդունվել է։
   «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» օրենքի նախագծում կատարվել է համապատասխան լրացում։
    Միևնույն ժամանակ, հայտնում ենք, որ խորհրդատուի պաշտոն զբաղեցնող անձանց համար պարտադիր ատեստավորման պահանջը կներառվի վերջիններիս պաշտոնների անձնագրերում։

	8. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ 3) 1-ին հոդվածով լրացվող դրույթով նախատեսված իրավախախտման համար առաջարկում եմ սահմանել հարաբերական որոշակի սանկցիա, քանի որ իրավախախտման համար բացարձակ որոշակի սանկցիա նախատեսելը խնդրահարույց է՝ համաչափության, պատասխանատվության անհատականացման սկզբունքների և Սահմանադրական դատարանի 2010 թվականի նոյեմբերի 16-ի ՍԴՈ-924 որոշմամբ արտահայտած դիրքորոշման համատեքստում, ըստ որի՝ վարչական իրավախախտման համար բացարձակ որոշակի սանկցիայի նախատեսումը հակասում է պատասխանատվության անհատականացման սկզբունքին և անհնար է դարձնում պատասխանատվության տեսակը և չափը որոշելիս արարքի պատասխանատվությունը մեղմացնող և ծանրացնող հանգամանքները հաշվի առնելը։
	Չի ընդունվել։
   «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծով նախատեսվող իրավախախտումը իր բնույթով չի կարող ունենալ մեղմացնող կամ ծանրացնող հանգամանքներ։ Բացի այդ, համանման կարգավորումներ արդեն իսկ ամրագրված են Վարչական իրավախախտումների վերաբերյալ Հայաստանի Հանրապետության օրենսգրքում։


	9. Միևնույն ժամանակ, առաջարկում եմ Նախագիծ 3-ի 2-րդ հոդվածով նախատեսված լրացումն իրականացնել ՎԻՎ օրենսգրքի (այսուհետ՝ Օրենսգիրք)՝ լրացվող դրույթի բովանդակությանը համապատասխանող հոդվածում, նկատի ունենալով, որ Օրենսգրքի 169-րդ հոդվածը ապօրինի ձեռնարկատիրական գործունեությամբ զբաղվելու  վերաբերյալ է, որով նախատեսված իրավախախտումները Օրենսգրքի 2442 հոդվածի 1-ին մասի համաձայն՝ քննում են հարկային մարմինները:
	Չի ընդունվել։


	3. Պետական եկամուտների կոմիտե
	21.04.2025

	
	N 01/3-4/26961-2025

	Հայաստանի Հանրապետության պետական եկամուտների կոմիտեն քննարկել է «Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին», «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքների նախագծերը, որոնց վերաբերյալ հայտնում ենք, որ առաջարկություններ չկան։
	Ընդունվել է։

	4. ՀՀ էկոնոմիկայի նախարարություն
	23.04.2025

	
	N 09.17/8533-2025

	1.	««Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) 5-րդ հոդվածով լրացվող 23․2-րդ հոդվածի 1-ին մասի 1-ին կետում սահմանվում են նույն հոդվածով լրացվող 23․1-ին հոդվածով նախատեսված պաշտոնների համար հիմնական պահանջներ, որտեղ մասնագիտության պահանջ է սահմանվում միայն գլխավոր ռեգիստրի և հաշվառման տվյալներ մուտքագրող գլխավոր մասնագետի պաշտոնների համար։ Ուստի, առաջարկվում է համապատասխան պահանջներ սահմանել նաև անշարժ գույքի ավագ ռեգիստրի և հաշվառման տվյալներ մուտքագրող ավագ մասնագետի պաշտոնների համար՝ դրանք տարանջատելով անշարժ գույքի ռեգիստրի և հաշվառման տվյալներ մուտքագրող մասնագետի պաշտոններից։ Միաժամանակ, առաջարկվում է դիտարկել նաև նշված պաշտոնների համար աշխատանքային ստաժի վերաբերյալ պահանջ սահմանելու հարցը։
	Չի ընդունվել։


	2․ Նախագծի 5-րդ հոդվածով լրացվող 23․2-րդ հոդվածի 1-ին մասի 2-րդ  և 3-րդ կետերով սահմանվում է, որ ռեգիստրի, հաշվառման տվյալներ մուտքագրողի պաշտոնում կարող է նշանակվել Հայաստանի Հանրապետությունում մշտապես բնակվող, Հայաստանի Հանրապետության այն քաղաքացին, որը` հաղթահարել է քաղաքացիական ծառայության թափուր պաշտոն զբաղեցնելու համար անցկացվող մրցույթը և, միաժամանակ, նույն օրենքով սահմանված կարգով ընդգրկվել է ռեգիստրների, իսկ հաշվառման տվյալներ մուտքագրողների դեպքում՝ հաշվառման տվյալներ մուտքագրողների թեկնածությունների կամ ռեզերվի ցուցակներում։ Ելնելով վերոգրյալից՝ առաջարկվում է դիտարկել նշված պայմանները միաժամանակ սահանելու նպատակահարմարության հարցը՝ նախատեսելով մրցույթի արդյունքների հիման վրա պաշտոնի նշանակման հնարավորությունը։ Միաժամանակ, նույն հոդվածով լրացվող 23․3-րդ հոդվածի 3-րդ մասի համաձայն՝ ռեգիստրների և հաշվառման տվյալներ մուտքագրողների թեկնածությունների ցուցակում ներառված ռեգիստրները, հաշվառման տվյալներ մուտքագրողները գրանցվում են ռեզերվում, եթե ռեգիստրի, հաշվառման տվյալներ մուտքագրողի թափուր պաշտոններն ամբողջությամբ համալրված են կամ անձը գրավոր հրաժարվում է պաշտոնի նշանակվելուց։
	Չի ընդունվել։

	[bookmark: _Hlk198295873]3․ Նախագծի 5-րդ հոդվածով լրացվող 23․2-րդ հոդվածի 1-ին մասի 3-րդ կետով սահմանվում է «հաշվառման տվյալներ մուտքագրողների թեկնածությունների կամ ռեզերվի ցուցակներում» դրույթը, մինչդեռ նույն հոդվածով լրացվող 23․3-րդ հոդվածի վերնագրում և հետագա շարադրանքում կիրառվում է «Ռեգիստրների և հաշվառման տվյալներ մուտքագրողների թեկնածությունների ցուցակները և ռեզերվը» շարադրանքը։ Ուստի, հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, որի համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, առաջարկվում է դրույթները լրամշակել՝ համապատասխանեցնելով միմյանց։
	Ընդուվել է։
   Նախագծում կատարվել է համապատսխան փոփոխություն։

	4․ Նախագծի 5-րդ հոդվածով լրացվող 23․3-րդ հոդվածի 1-ին մասով սահմանվում է, որ ռեգիստրների և հաշվառման տվյալներ մուտքագրողների թեկնածությունների ցուցակում ընդգրկվում են քաղաքացիական ծառայության թափուր պաշտոն զբաղեցնելու համար անցկացվող մրցույթը և Կառավարության սահմանած կարգով անշարժ գույքի պետական ռեգիստրի կազմակերպած մրցույթը հաղթահարած անձինք, մինչդեռ նույն հոդվածով լրացվող 23․2-րդ հոդվածի 1-ին մասի 2-րդ կետով նախատեսված է միայն քաղաքացիական ծառայության թափուր պաշտոն զբաղեցնելու համար անցկացվող մրցույթի հաղթահարման պահանջ։ Ուստի, առաջարկվում է շտկել անհամապատասխանությունները։
	Ընդուվել է։
   Նախագծում կատարվել է համապատսխան փոփոխություն։

	[bookmark: _Hlk198296024]5․ Նախագծի 6-րդ հոդվածի 2-րդ կետով Օրենքի 24-րդ հոդվածում լրացվող 10-րդ մասում «տեղեկատվություն տրամադրում հայցող դիմումատուի» բառերը առաջարկվում է փոխարինել «տեղեկատվություն հայցող անձի» բառերով՝ հաշվի առնելով Օրենքի 32-րդ հոդվածի 4-րդ մասի տրամաբանությունը։ Միաժամանակ, հստակեցման կարիք ունի նույն մասում «խորհրդատվական կենտրոնների» վերաբերյալ դրույթի նախատեսումը։ Սույն կետով ներկայացված դիտարկումը վերաբերում է նաև «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 1-ին հոդվածով լրացվող Օրենսգրքի 162-րդ հոդվածում լրացվող 4-րդ մասին։
	Մասամբ ընդունվել է։
   Նախագծում կատարվել է համապատսխան փոփոխություն։
   Միևնույն ժամանակ, հարկ ենք համարում ընդգծել, որ ՀՀ վարչապետի 2024 թվականի մայիսի 31-ի
N 520-Լ որոշմամբ համապատասխան կառուցվածքային փոփոխություններ են կատարվել ՀՀ վարչապետի 2018 թվականի հունիսի 11-ի N 749-Լ որոշման մեջ՝ ստեղծելով Շիրակի, Լոռու և Սյունիքի խորհրդատվական կենտրոնները։

	6․ Նախագծի 18-րդ հոդվածի 2-րդ մասով սահմանված դրույթի վերջին նախադասության նախատեսման նպատակահարմարությունը առաջարկվում է ևս մեկ անգամ քննարկել։
	Ընդունվել է ի գիտություն։

	7․ Նախագծի 18-րդ հոդվածի 5-րդ մասում «բխող» բառից հետո առաջարկվում է լրացնել «ենթաօրենսդրական» բառը։
	Չի ընդունվել։
   «Նորմատիվ իրավական ակտերի մասին» օրենքի
2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտ է համարվում Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտը, իսկ «Կառավարչական իրավահարաբերությունների կարգավորման մասին» օրենքի 16-րդ հոդվածի 11-րդ մասի համաձայն՝ ենթակա պետական մարմնի ղեկավարն ի տարբերություն պետական մարմնի ղեկավարի (նույն օրենքի 10-րդ հոդվածի 12-րդ մասի
12-րդ կետ) լիազորված չէ ընդունելու նորմատիվ իրավական ակտ։
   Վերոգրյալով պայմանավորված և հաշվի առնելով այն հանագմանքը, որ Նախագծի 5-րդ հոդվածով օրենքում լրացվող նոր 23․3-րդ հոդվածի 9-րդ մասի համաձայն՝ ռեգիստրների և հաշվառման տվյալներ մուտքագրողների ռեզերվի վարման կարգը հաստատում է անշարժ գույքի պետական ռեգիստրի ղեկավարը, Նախագծի 18-րդ հոդվածի 5-րդ մասում  կիրառվում է «իրավական ակտեր» ձևակերպումը։

	8․ Նախագծի 18-րդ հոդվածի 6-րդ մասում ««Ռեգիստրների և հաշվառման տվյալներ մուտքագրողների առաջխաղացման հանձնաժողովի կազմավորման կարգը» Կառավարության կողմից հաստատվելուց հետո» բառը առաջարկվում է փոխարինել ««Ռեգիստրների և հաշվառման տվյալներ մուտքագրողների առաջխաղացման հանձնաժողովի ձևավորման կարգը սահմանելու մասին» Կառավարության որոշումն ուժի մեջ մտնելուց հետո» բառերով՝ հաշվի առնելով Նախագծի 5-րդ հոդվածով լրացվող 23․4-րդ հոդվածի 2-րդ մասով սահմանված կարգավորումը։
	Ընդունվել է։
   Նախագծում կատարվել է համապատասխան փոփոխություն։

	9․ Նախագծի 18-րդ հոդվածի 7-րդ մասում առաջարկվում է լրամշակել «իրավահարաբերությունների գործնական կայացման դեպքում» դրույթը՝ հաշվի առնելով Հայաստանի Հանրապետության Սահմանադրության 79-րդ հոդվածը, որի համաձայն՝ հիմնական իրավունքները և ազատությունները սահմանափակելիս օրենքները պետք է սահմանեն այդ սահմանափակումների հիմքերը և ծավալը, լինեն բավարար չափով որոշակի, որպեսզի այդ իրավունքների և ազատությունների կրողները և հասցեատերերն ի վիճակի լինեն դրսևորելու համապատասխան վարքագիծ: Բացի այդ, Սահմանադրական դատարանը, բազմիցս անդրադառնալով Սահմանադրության 79-րդ հոդվածում ամրագրված որոշակիության սկզբունքին, գտել է, որ օրենքները պետք է լինեն այնպիսին, որ համապատասխան հարաբերությունների մասնակիցները ողջամիտ սահմաններում ի վիճակի լինեն կանխատեսել իրենց վարքագծի հետևանքները և վստահ լինեն ինչպես իրենց պաշտոնապես ճանաչված կարգավիճակի անփոփոխելիության համար, այնպես էլ ձեռք բերված իրավունքների և պարտավորությունների հարցում (ՍԴՈ-1142, ՍԴՈ-1270):
	Ընդունվել է։
   Նախագծում կատարվել է համապատասխան փոփոխություն։

	10․ «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 2-րդ հոդվածով կատարվող լրացումը հստակեցման կարիք ունի՝ հաշվի առնելով, որ Օրենսգրքի 169-րդ հոդվածի 1-ին մասում երկու անգամ է կիրառվում «զբաղվելը» բառը։
	Ընդունվել է։
   Նախագծում կատարվել է համապատասխան փոփոխություն։

	11․ ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» օրենքի նախագծի 1-ին հոդվածով Օրենքի 7-րդ հոդվածում լրացվող 6․4-րդ մասում հիմնավորման կարիք ունի «խորհրդատուի պաշտոն զբաղեցնող անձանց» վերաբերյալ դրույթի նախատեսումը՝ հաշվի առնելով, որ Նախագծի 5-րդ հոդվածով լրացվող 23․2-րդ հոդվածի 3-րդ մասով յուրաքանչյուր տարի ատեստավորում անցնելու պարտավորություն է վերապահել միայն ռեգիստրների, ինչպես նաև հաշվառման տվյալներ մուտքագրողների համար։
	Ընդունվել է ի գիտություն։
   Միևնույն ժամանակ, հայտնում ենք, որ խորհրդատուի պաշտոն զբաղեցնող անձանց համար պարտադիր ատեստավորման պահանջը կներառվի վերջիններիս պաշտոնների անձնագրերում։

	5. ՀՀ քաղաքաշինության կոմիտե
	25.04.2025 թ.

	
	N 01/18.1/6675-2025

	««Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին», ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» օրենքների նախագծերի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի։
	Ընդունվել է։

	«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի 2-րդ հոդվածը խմբագրման կարիք ունի։ Վարչական իրավախախտումների վերաբերյալ օրենսգրքի 169-րդ հոդվածի 1-ին մասում 3 անգամ օգտագործվում է «զբաղվելը» բառը, սակայն պարզ չէ, թե որ մեկից հետո է կատարվում նախագծով նախատեսված լրացումը։
	Ընդունվել է։
   Նախագծում կատարվել է համապատասխան փոփոխություն։

	6. ՀՀ բարձր տեխնոլոգիական արդյունաբերության նախարարություն
	28.04.2025 թ.

	
	N 01/17.2/3378-2025

	Ի պատասխան Ձեր՝ 2025 թվականի ապրիլի 11-ի թիվ ՍԹ/7493-2025 գրության՝ ««Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին», ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքների նախագծերն (այսուհետ՝ Նախագծեր) առաջարկում եմ քննարկել Տեղեկատվական համակարգերի կառավարման խորհրդում՝ ներկայումս թվայնացման ոլորտում տարվող քաղաքականությանը, ինչպես նաև «Հանրային տեղեկությունների մասին» օրենքի նախագծի կարգավորումներին համապատասխանության գնահատման նպատակով: Միաժամանակ, տեղեկացնում եմ, որ Հայաստանի Հանրապետության բարձր տեխնոլոգիական արդյունաբերության նախարարությունը Նախագծերն աշխատանքային կարգով քննարկում է «Հայաստանի Տեղեկատվական Համակարգերի գործակալություն» հիմնադրամի հետ և Նախագծերի վերաբերյալ դիրքորոշում կներկայացնի ի լրումն գրությամբ: 
	Ընդունվել է։


	7. ՀՀ վարչապետի աշխատակազմի քաղաքացիական ծառայության գրասենյակ
	29.04.2025 թ.

	
	N  42/43.8/13813-2025

	«Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը՝
   Նախագծով առաջարկվում է Կադաստրի կոմիտեում անշարժ գույքի նկատմամբ իրավունքների պետական գրանցման գործառույթներ իրականացնող քաղաքացիական ծառայող ռեգիստրիների և հաշվառման տվյալներ մուտքագրողների համար սահմանել քաղաքացիական ծառայության առանձնահատկություններ: Նախագծով առաջարկվող կարգավորումների վերաբերյալ հարկ է նշել, որ դրանք սկզբունքային անհամապատասխանության մեջ են հանրային ծառայության ոլորտում Կառավարության կողմից որդեգրված և շարունակաբար իրականացվող քաղաքականության հետ: Դրանք խարխլում են ոչ միայն քաղաքացիական ծառայության՝ որպես պետական ծառայության առանձին տեսակի միասնականությունը, այլև հակասում են «Հանրային ծառայության մասին» օրենքին, «Կառավարչական իրավահարաբերությունների կարգավորման մասին» օրենքին, «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով վարձատրության միասնական համակարգի տրամաբանությանը և դրան համապատասխան տարվող վարձատրության քաղաքականությանը։ Նախագծային կարգավորումները, դիտարկելով հանրային ծառայության ընդհանուր գաղափարաբանության լույսի ներքո, նախ հարկ է նշել, որ դեռևս 2014 թվականից մեկնարկած հանրային ծառայության համակարգի բարեփոխումների առաջնային խնդիրներից էր պետական ծառայության հատվածականության վերացումը և քաղաքացիական ծառայության ինչպես հորիզոնական, այնպես էլ ուղղահայաց շրջանակի ընդլայնումը և պետական ծառայությունը կարգավորող երկրորդային օրենսդրական կարգավորումների նվազեցումը: Բարեփոխումների շրջանակներում հենց այս թիրախների ընտրությունը պատահական չէր, այլ պայմանավորված էր իրավակիրառ պրակտիկայում ոչ միասնական, «խայտաբղետ» կարգավորումների պայմաններում ծագող խնդիրներից, որոնք խարխլում էին պետական ծառայության հիմքերը, ինչպես նաև իրականացված փոփոխությունները միտված էին հանրային ծառայությունը միջազգային չափանիշներին համապատասխանեցնելուն։  Վերոհիշյալ խնդրները վերհանվել են ՄԱԶԾ, ԵԱՀԿ, ԵՄ/ՏՀԶԿ SIGMA ծրագրի և Համաշխարհային բանկի փորձագետների կողմից իրականացված գնահատումներից և դրանց հիման վրա ներկայացված առաջարկություններից, որոնք բխում են Հանրային կառավարման եվրոպական սկզբունքներից, Եվրոպական հարևանության քաղաքականության երկրների համար Հանրային կառավարման սկզբունքների շրջանակից և այլն։ Հարկ ենք համարում նախագծային կարգավորումները դիտարկել նաև Կառավարության 2021-2026 թվականների ծրագրի (այսուհետ՝ Ծրագիր) համատեքստում։ Այսպես՝ Ծրագրի 6.3-րդ բաժնում, որը վերաբերում է հանրային ծառայության համակարգին և մարդկային ռեսուրսների կառավարմանը, նախատեսված է, որ հանրային ծառայության և մարդկային ռեսուրսների կառավարման բնագավառում Կառավարությունը նախաձեռնելու է մի շարք քայլեր, այդ թվում՝ վերանայելու և արդիականացնելու է հանրային ծառայության համակարգը՝ ապահովելով միասնական հորիզոնական համակարգ, մասնավորապես՝ պետական համակարգում աշխատողների կարգավիճակը սահմանող, պաշտոնների դասակարգման, աշխատանքի ընդունման և ազատման, կատարողականի գնահատման, վերապատրաստումների և այլ հարաբերությունները կարգավորող միասնական օրենսդրություն։ Ծրագրի 6.3-րդ բաժինը, ինչպես նաև ոլորտում Կառավարության որդեգրած և իրականացվող քաղաքականությունը շարունակում են միտված լինել պետական ծառայության հատվածականության նվազեցմանը։ 
Անդրադառնալով Նախագծին՝ հարկ է նշել, որ նախատեսվում են «Քաղաքացիական ծառայության մասին» օրենքով սահմանված կարգավորումներից մի շարք առումներով ամբողջությամբ տարբերվող դրույթներ, որոնք հայեցակարգային մակարդակում խարխլում են քաղաքացիական ծառայության միասնականությունը։ Ավելին՝ դրանք խիստ խնդրահարույց են պետական ծառայության այլ տեսակները կարգավորող օրենքներով սահմանված հանրային ծառայության հորիզոնական շրջանակի միասնականության տեսանկյունից ևս։ Մասնավորապես՝ Նախագծով առաջարկվում է իրավահարաբերությունները կարգավորել «Քաղաքացիական ծառայության մասին» օրենքից տարբերվող եղանակով՝ Կոմիտեի կողմից սահմանված կարգով (պաշտոնների համալրման կարգ, ռեզերվի գրանցման և վարման կարգ, պաշտոններին ներկայացվող պահանջներ)։ 
   Նախագծով առաջարկվող կարգավորումները, որոնք առնչվում են քաղաքացիական ծառայության համակարգաստեղծ հիմքերին, ըստ էության քաղաքացիական ծառայության համակարգում ստեղծում են «առանձնահատուկ ենթահամակարգ», ինչը բնորոշ չէ ինչպես քաղաքացիական ծառայությանը, այնպես էլ առհասարակ պետական ծառայության այլ տեսակներին։ Ավելին՝ Նախագիծը, ինչպես նշվեց, խնդրահարույց է նաև «Հանրային ծառայության մասին», «Կառավարչական իրավահարաբերությունների կարգավորման մասին», «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքների տեսանկյունից։ Նախագծային կարգավորումների սկզբունքորեն անընդունելի լինելու պայմաններում նպատակահարմար չենք համարում մանրակրկիտ անդրադառնալ դրանցից յուրաքանչյուրին։
	Ընդունվել է ի գիտություն։

	   Այդուհանդերձ, հարկ ենք համարում ներկայացնել որոշ դիտարկումներ։ Այսպես՝ Նախագծի 5-րդ հոդվածով առաջարկվում է «Գույքի նկատմամբ իրավունքների պետական գրանցման մասին» օրենքում (այսուհետ՝ Օրենք) լրացնել 23.1-23.5-րդ հոդվածներ։ Նախագծով լրացվող 23.1-ին հոդվածով նախատեսվում են ռեգիստրների և հաշվառման տվյալներ մուտքագրողների քաղաքացիական ծառայության պաշտոնների ենթախմբերի դասակարգումներ: Հարկ է նկատի ունենալ, որ «Քաղաքացիական ծառայության մասին» օրենքի 6-րդ հոդվածի 1-ին մասի համաձայն՝ քաղաքացիական ծառայության պաշտոնները դասակարգվում են խմբերի՝ ելնելով այդ պաշտոնները զբաղեցնող անձանց աշխատանքի կազմակերպման և ղեկավարման պատասխանատվության, որոշումներ կայացնելու լիազորությունների, գործունեության ազդեցության, շփումների և ներկայացուցչության, խնդիրների բարդության և դրանց լուծման, ինչպես նաև մասնագիտական գիտելիքների և կոմպետենցիաների տիրապետման տեսանկյունից ներկայացվող պահանջներից՝ Փոխվարչապետի 2019 թվականի հունվարի 11-ի թիվ 3-Ն որոշմամբ հաստատված մեթոդաբանությանը համապատասխան: Տվյալ դեպքում պարզ չէ՝ ինչ ընթացակարգով կամ մեթոդաբանությամբ է իրականացվելու քաղաքացիական ծառայության պաշտոնների ենթախմբերի փոփոխությունը, ինչը չի համապատասխանում և խաթարում է նաև քաղաքացիական ծառայության օրենսդրությամբ ներդրված քաղաքացիական ծառայության պաշտոնների գնահատման և դասակարգման միասնական մեթոդաբանությանը: 
	Չի ընդունվել։
   Նախագծով առաջարկվող կարգավորումները միտված են տվյալ ինստիտուտի կայացմանը և կատարելագործմանը՝ ելնելով ոլորտի առանձնահատկություններից։ Միևնույն ժամանակ, «Քաղաքացիական ծառայության մասին» օրենքի 2-րդ հոդվածի 3-րդ մասի համաձայն՝ նույն հոդվածի 1-ին մասով նախատեսված մարմիններում պետական ծառայության հարաբերությունները կարգավորվում են նույն օրենքով, եթե այլ օրենքներով առանձնահատկություններ սահմանված չեն:

	   Նախագծի 5-րդ հոդվածով առաջարկվող 23.2-րդ հոդվածի 1-ին մասի 1-ին և 2-րդ կետերով առաջարկվող կարգավորումները նախատեսված են «Քաղաքացիական ծառայության» մասին օրենքի 7-րդ հոդվածով և հանդիսանում են պաշտոնի անձնագրի կարգավորման առարկա: 
	Մասամբ ընդունվել է։
   Նախագծում կատարվել է համապատասխան փոփոխություն։ Միևնույն ժամանակ, անհրաժեշտ է օրենքով հստակ սահմանել կրթական ոլորտի նկատմամբ ներկայացվող պահանջները՝ հաշվի առնելով ոլորտի առանձնահատկությունները։

	   Նախագծի 5-րդ հոդվածով առաջարկվող 23.2-րդ հոդվածի 3-րդ մասով նախատեսվում է սահմանել, որ ռեգիստրները, ինչպես նաև հաշվառման տվյալներ մուտքագրողները պարտավոր են յուրաքանչյուր տարի Կառավարության սահմանած կարգով անցնել ռեգիստրների, հաշվառման տվյալներ մուտքագրողների մասնագիտական կարողությունների, ունակությունների և հմտությունների զարգացման անընդհատությունն ապահովող շարունակական մասնագիտական զարգացման ուսումնական ծրագիր և այդ ծրագրի հիման վրա յուրաքանչյուր օրացուցային տարին մեկ անգամ անցնել ատեստավորում, որի արդյունքները հիմք են ընդունվում ռեգիստրների և հաշվառման տվյալներ մուտքագրողի առաջխաղացման համար: Այս կապակցությամբ հարկ է նշել, որ Նախագծի հեղինակները նույնականացրել են վերապատրաստման և ատեստավորման կառուցակարգերը՝ դրանցից բխող իրավական հետևանքներով հանդերձ: Մասնավորապես՝ քաղաքացիական ծառայության համակարգում քաղաքացիական ծառայողների մասնագիտական կարողությունների, ունակությունների և հմտությունների զարգացման անընդհատությունն ապահովվում են վերապատրաստումների շնորհիվ, որի կարգավորումը տրված է  «Քաղաքացիական ծառայության» մասին օրեքնի 19-րդ հոդվածով և իրականացվում է Առաջին փոխվարչապետի 2019 թվականի հունվարի 9-ի թիվ 2-Ն որոշմամբ սահմանված կարգով։ Այս կապակցությամբ հարկ է նկատել, որ նախ՝ «Հանրային ծառայության մասին» օրենքի 18-րդ հոդվածով վերապատրաստումը հանրային ծառայողի համար սահմանված է որպես հիմնական իրավունք, հետևաբար պետական մարմինը սահմանափակված չէ իրականացնելու հանրային ծառայողի վերապատրաստում՝ որպես հիմնական իրավունք: Բացի այդ, հանրային ծառայողի վերապատրաստումը որպես հիմնական պարտականություն չպետք է լինի ինքնանպատակ և դրա անհրաժեշտությունը չպետք է պայմանավորել բացառապես մեխանիկորեն որոշակի ժամանակահատված անցնելու հանգամանքով, այլ այն պետք է բխի գնահատված կարիքից, որպեսզի ծառայի վերապատրաստման ինստիտուտի նպատակին՝ մասնագիտական գիտելիքների և կոմպետենցիաների հետևողական և շարունակական կատարելագործմանն ու զարգացմանը: Տվյալ դեպքում քաղաքացիական ծառայողների վերապատրաստումն իրականացվում է յուրաքանչյուր քաղաքացիական ծառայողի համար ըստ անհատական ծրագրի, որը կազմվում (փոփոխվում) է քաղաքացիական ծառայողի տարեկան կատարողականի գնահատմանը զուգընթաց իրականացված վերապատրաստման կարիքների գնահատումից։ Բացի այդ, քաղաքացիական ծառայության համակարգում բացակայում են ատեստավորման ինստիտուտի վերաբերյալ կարգավորումներ:
	Չի ընդունվել։
   Նախագծով առաջարկվող կարգավորումները միտված են տվյալ ինստիտուտի կայացմանը և կատարելագործմանը՝ ելնելով ոլորտի առանձնահատկություններից։ Միևնույն ժամանակ, «Քաղաքացիական ծառայության մասին» օրենքի 2-րդ հոդվածի 3-րդ մասի համաձայն՝ նույն հոդվածի 1-ին մասով նախատեսված մարմիններում պետական ծառայության հարաբերությունները կարգավորվում են նույն օրենքով, եթե այլ օրենքներով առանձնահատկություններ սահմանված չեն:

	   Նախագծի 5-րդ հոդվածով առաջարկվող 23.3-րդ հոդվածի 1-3-րդ մասերով սահմանվում է ռեգիստրների և հաշվառման տվյալներ մուտքագրողների թեկնածությունների ցուցակները և ռեզերվի գրանցման կարգը, որոնց համաձայն՝ ռեգիստրների և հաշվառման տվյալներ մուտքագրողների թեկնածությունների ցուցակում ներառված ռեգիստրները, հաշվառման տվյալներ մուտքագրողները գրանցվում են ռեզերվում, եթե ռեգիստրի, հաշվառման տվյալներ մուտքագրողի թափուր պաշտոններն ամբողջությամբ համալրված են կամ անձը գրավոր հրաժարվում է պաշտոնի նշանակվելուց: Հարկ է նշել, որ քաղաքացիական ծառայության թափուր պաշտոնները համալրվում են «Քաղաքացիական ծառայության մասին» օրենքի 10-րդ հոդվածով և Կառավարության 2018 թվականի  դեկտեմբերի 27-ի «Քաղաքացիական ծառայության թափուր պաշտոն զբաղեցնելու համար մրցույթ անցկացնելու կարգը սահմանելու մասին» N 1554-Ն որոշմամբ սահմանված մրցութային կարգով: Հիշյալ իրավական ակտերով սահմանված կարգավորումների համաձայն՝ քաղաքացիական ծառայության թափուր պաշտոնը համալրելու վերաբերյալ հայտարարությունը տրվում է պաշտոնը թափուր դառնալուց հետո երեք ամսվա ընթացքում և պաշտոնի նշանակելու իրավասություն ունեցող պաշտոնատար անձը հարցազրույցի փուլը հաղթահարած միակ մասնակցին երեք աշխատանքային օրվա ընթացքում նշանակում է համապատասխան պաշտոնի, հետևաբար Նախագծով առաջարկվող կարգավորումը չի համապատասխանում թափուր պաշտոնը համալրելու վերաբերյալ քաղաքացիական ծառայության օրենսդրությամբ սահմանված  իրավական կարգավորումների պահանջներին: Բացի այդ, Նախագծով առաջարկվող ռեզերվում գրանցման հիմքերը և ընթացակարգը նույնպես չի համապատասխանում «Քաղաքացիական ծառայության մասին» օրենքի 24-րդ հոդվածով սահմանված կարգավորումներին: Մասնավորապես՝ հիշյալ օրենքի 24-րդ հոդվածի 3-րդ մասի համաձայն՝  քաղաքացիական ծառայության կադրերի ռեզերվում, իրենց դիմումի համաձայն, գրանցվում են սույն օրենքի 37-րդ հոդվածի 1-ին մասի 2-6.1-ին կետերով նախատեսված հիմքերով քաղաքացիական ծառայության պաշտոնից ազատված քաղաքացիական ծառայողները, բացառությամբ ժամկետային աշխատանքային պայմանագրով պաշտոն զբաղեցնող քաղաքացիական ծառայողների: Հիշյալ կարգավորումից հետևում է, որ կադրեր ռեզերվում գրանցվում են պաշտոնից ազատված քաղաքացիական ծառայողները, մինչդեռ Նախագծով առաջարկվում է ռեզերվում գրանցել մրցույթը հաղթահարած, բայց պաշտոնի չնշանակված անձանց:
	Չի ընդունվել։

	   Նախագծի 5-րդ հոդվածով առաջարկվող 23.3-րդ հոդվածի 6-րդ մասի համաձայն՝ ռեգիստրների և հաշվառման տվյալներ մուտքագրողների ռեզերվում գրանցված լինելու ժամանակահատվածը համարվում է ռեգիստրի, հաշվառման տվյալներ մուտքագրողի մասնագիտական աշխատանքային, ինչպես նաև անշարժ գույքի պետական ռեգիստրում աշխատանքային ստաժ (...): Վերոգրյալ կարգավորումից հետևում է, որ անձը կարող է մասնակցել մրցույթին, հաղթահարելուց հետո իր գրավոր դիմումով հրաժարվել պաշտոնի նշանակվելուց և ընդգրկվել ռեզերվում, իսկ ռեզերվում գտվելու ժամանակահատվածը համարել մասնագիտական աշխատանքային ստաժ, որը հակասում է «Քաղաքացիական ծառայության մասին» օրենքի 4-րդ հոդվածի 1-ին մասի 15-րդ կետով սահմանված մասնագիտական աշխատանքային ստաժի վերաբերյալ կարգավորումներին: 
	Չի ընդունվել։
   Նախագծով առաջարկվող կարգավորումները միտված են տվյալ ինստիտուտի կայացմանը և կատարելագործմանը՝ ելնելով ոլորտի առանձնահատկություններից։ Միևնույն ժամանակ, «Քաղաքացիական ծառայության մասին» օրենքի 2-րդ հոդվածի 3-րդ մասի համաձայն՝ նույն հոդվածի 1-ին մասով նախատեսված մարմիններում պետական ծառայության հարաբերությունները կարգավորվում են նույն օրենքով, եթե այլ օրենքներով առանձնահատկություններ սահմանված չեն:

	   Նախագծի 5-րդ հոդվածով առաջարկվող 23.4-րդ հոդվածով նախատեսվում է սահմանել լիազորող նորմ, որի հիման վրա կառավարության սահմանված կարգով Կադաստրի կոմիտեում գործելու են առաջխաղացման հանձնաժողովներ: Նախագծային կարգավորումներից պարզ չէ՝ ժամանակավոր, թե մշտական հիմքուներով է գործելու առաջխաղացման հանձնաժողովը կամ ինչ կարգավիճակով է գործելու հանձնաժողովը, ինչը չի համապատասխանում նաև «Կառավարչական իրավահարաբերությունների կարգավորման մասին» օրենքով պետական մարմնի կառուցվածքին ներկայացվող պահաջներին:
	Ընդունվել է։
   Նախագծում կատարվել է համապատասխան փոփոխություն։

	   Նախագծի 5-րդ հոդվածով առաջարկվող 23.5-րդ հոդվածով նախատեսվում է ռեգիստրին, հաշվառման տվյալներ մուտքագրողին զբաղեցրած պաշտոնից ավելի ցածր պաշտոնի փոխադրելու վերաբերյալ կարգավորումներ, որոնք նույնպես հակասում են «Քաղաքացիական ծառայության մասին» օրենքի 12-րդ հոդվածով սահմանված կարգավորումներին։ 
	Ընդունվել է։
Նախագծում կատարվել է համապատասխան փոփոխություն։

	   Նախագծի 18-րդ հոդվածով նախատեսված են անցումային կարգավորումներ: Մասնավորապես՝ Նախագծի 18-րդ հոդվածի 2-րդ մասում նախատեսված է, որ (...) անշարժ գույքի պետական ռեգիստրը փոխհատուցում է սույն կետով սահմանված մասնագիտական կրթության համար սահմանված վճարները:  Նախագծին կից ներկայացված հիմնվորման մեջ առաջարկի վերաբերյալ որևէ տեղեկատվություն կամ վերլուծական կամ վիճակագրական տվյալներ առկա չեն, որպեսզի հնարավոր լինի գնահատել նախատեսված կարգավորման օբեկտիվ անհրաժեշտությունն ու հիմնավորվածությունը: Հարկավոր է հստակեցնել նաև, թե ինչ միջոցներով է փոխհատուցումը տեղի ունենալու, քանի որ Նախագծին կից ներկայացված հիմնավորումով նախագծի ընդունումը պետական բյուջեի եկամուտներում և ծախսերում էական փոփոխություններ չի առաջացնում։ 
	Ընդունվել է։
Հիմնավորումները լրամշակվել են։

	   Նախագծի 18-րդ հոդվածի 4-րդ մասով սահմանվող կարգավորումների համաձայն՝ անշարժ գույքի պետական ռեգիստրում ռեգիստրի, հաշվառման տվյալներ մուտքագրողի պաշտոն զբաղեցնող այն անձինք, որոնք սույն հոդվածի 2-րդ մասով սահմանված ժամկետում չեն ներկայացնում սույն օրենքով սահմանված մասնագիտություններով բարձրագույն կրթությունը հավաստող փաստաթուղթ, չեն մասնակցում սույն հոդվածի 3-րդ մասով սահմանված ատեստավորմանը կամ ատեստավորմանը մասնակցելու դեպքում չեն հաղթահարում ատեստավորման անցողիկ շեմը, սույն օրենքի ուժով ազատվում են զբաղեցրած պաշտոնից: Այս առումով հարկ է նկատի ունենալ, որ քաղաքացիական ծառայողին պաշտոնից ազատելու կամ ծառայության դադարեցնելու հիմքերը հստակ սահմանված են «Քաղաքացիական ծառայության մասին» օրենքի 37-րդ հոդվածով։ Ելնելով վերոգրյալից և հաշվի առնելով Սահմանադրության 57-րդ հոդվածի 2-րդ մասով ամրագրված յուրաքանչյուր աշխատողի հիմնարար իրավունքը և «Հանրային ծառայության մասին» օրենքով արժանիքահեն կարիերային առաջընթացի վրա հիմնված հանրային ծառայության կայունության սկզբունքը՝ անհրաժեշտ է վերանայել Նախագծի 18-րդ հոդվածով առաջարկվող նախագծային կարգավորումները և դրանք համապատասխանեցնել հանրային ծառայության օրենսդրությանը։
	Ընդունվել է ի գիտություն։
   Միևնույն ժամանակ, հայտնում ենք, որ «Քաղաքացիական ծառայության մասին» օրենքի 2-րդ հոդվածի 3-րդ մասի համաձայն՝ նույն հոդվածի 1-ին մասով նախատեսված մարմիններում պետական ծառայության հարաբերությունները կարգավորվում են նույն օրենքով, եթե այլ օրենքներով առանձնահատկություններ սահմանված չեն:

	   Անդրադառնալով Նախագծի ընդունման հիմնավորման՝ հարկ է նշել, որ Նախագծին կից ներկայացված հիմանվորումը նույնպես խնդրահարույց է: Մասնավորապես՝ Նախագծի հիմնավորման մեջ նշվում է, որ  անշարժ գույքի նկատմամբ իրավունքների պետական գրանցման գործառույթ իրականցնող անձինք առանց կասկածի պետք է ունենան որոշակի՝ օրենքով ամրագրված լրացուցիչ պահանջներ և սոցիալական երաշխիքներ: Այս կապակցությամբ հարկ է նշել, որ  քաղաքացիական ծառայության օրենսդրությունը չի սահմանափակում պետական մարմնին տվյալ պաշտոնի անձնագրով նախատեսված գործառույթները առավել արդյունավետ իրականացնելու նպատակով սահմանել լրացուցիչ պահանջներ: Մասնավորապես՝  «Քաղաքացիական ծառայության մասին» օրենքի 7-րդ հոդվածի 4-րդ մասի համաձայն՝ հաշվի առնելով քաղաքացիական ծառայության պաշտոնի և (կամ) պաշտոնի ենթախմբերի առանձնահատկությունները, քաղաքացիական ծառայության գրասենյակի համաձայնությամբ (բացառությամբ Հաշվեքննիչ պալատի), քաղաքացիական ծառայության պաշտոնի և (կամ) պաշտոնի ենթախմբերի համար կարող են սահմանվել կրթության և (կամ) աշխատանքային ստաժի և (կամ) աշխատանքի բնագավառի այլ չափանիշներ, ինչպես նաև քաղաքացիական ծառայության առանձին պաշտոնների համար՝ որակավորման չափանիշներ, այդ թվում` միջազգայնորեն ընդունված հավաստագրման համակարգեր: Այդ չափանիշները քաղաքացիական ծառայության գրասենյակի համաձայնությունը ստանալուց հետո (բացառությամբ Հաշվեքննիչ պալատի) ամրագրվում են քաղաքացիական ծառայության համապատասխան պաշտոնների անձնագրերում մինչև սույն օրենքով սահմանված կարգով այդ պաշտոններն զբաղեցնելը:
	Չի ընդունվել։
  Նախագծով ներկայցվող պահանջները չեն հանդիսանում պաշտոնի անձնագրով սահմանված գործառույթների փոփոխություն, այլ ուղղված են այնպիսի իրավական և սոցիալական երաշխիքների ամրագրմանը, որոնք էական նշանակություն ունեն տվյալ ինստիտուտի կայուն և վստահելի գործունեության ապահովման համար։
  Բացի այդ, «Քաղաքացիական ծառայության մասին» օրենքն ինքնին չի արգելում պետական մարմիններին սահմանել լրացուցիչ պահանջներ՝ տվյալ պաշտոնի գործառույթներն առավել արդյունավետ իրականցնելու նպատակով։ Սակայն այդ պահանջները օրենքով ամրագրելը հնարավորություն է տալիս ապահովելու թափանցիկություն, կանխատեսելիություն և իրավական որոշակիություն, հատկապես երբ խոսքը վերաբերում է անձանց գույքային իրավունքների ճանաչման և պաշտպանման գործընթացներին։
  


	  «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» օրենքի նախագծով (այսուհետ՝ Նախագիծ) առաջարկվում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ Օրենք) 7-րդ հոդվածը լրացնել 6․4-րդ մասով և անշարժ գույքի պետական ռեգիստրի կառուցվածքային ստորաբաժանումներում ռեգիստրի, խորհրդատուի պաշտոն զբաղեցնող անձանց, հաշվառման տվյալների մուտքագրման բաժնի աշխատակիցներին, օրենքով սահմանված կարգով ատեստավորման արդյունքներով վճարել հավելավճար՝ ատեստավորման գնահատման չափանիշները և դրա հիման վրա յուրաքանչյուր պաշտոնի հավելավճարի առավելագույն չափի սահմանումը վերապահելով Հայաստանի Հանրապետության կառավարությունը։
Հարկ է նշել, որ Նախագծով առաջարկվող կարգավորումը հակասում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով սահմանված սկզբունքներին, ինչպես նաև «Քաղաքացիական ծառայության մասին» օրենքի 26-րդ հոդվածի կարգավորումներին: «Քաղաքացիական ծառայության մասին» օրենքի 26-րդ հոդվածով սահմանված է, որ յուրաքանչյուր քաղաքացիական ծառայող, առանց որևէ խտրականության, ունի աշխատանքի համար համարժեք վարձատրության իրավունք: Քաղաքացիական ծառայողը (նաև քաղաքացիական ծառայության կադրերի ռեզերվում գրանցված քաղաքացիական ծառայողը) ստանում է վարձատրություն՝ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով սահմանված կարգով և ժամկետում: Ներկայացվածի համատեքստում հարկ ենք համարում հիշատակել Սահմանադրական դատարանի ՍԴՈ-731, ՍԴՈ-881, ՍԴՈ-1224 որոշումները, որտեղ Սահմանադրական դատարանն անդրադարձել է խտրականության դրսևորումներին:
Միաժամանակ հիշյալ կարգավորումը չի բխում Հայաստանի Հանրապետության կողմից միջազգային վերաբերելի օրակարգերի շրջանակներում ստանձնած հանձնառություններից, միևնույն ժամանակ հասկասության մեջ է մտնում գործող օրենքների դրույթների հետ: 
Այսպես՝ Կառավարության 2022 թվականի մայիսի 13-ի N 691-Լ որոշմամբ հաստատված «Հանրային կառավարման բարեփոխումների ռազմավարությամբ» սահմանված է, որ  հանրային կառավարման բարեփոխումների համար ուղենշային են երկրի զարգացման համընդհանուր ռազմավարական օրակարգը, այդ թվում՝ Հայաստանի վերափոխման մինչև 2050 թվականի ռազմավարությունը, ՄԱԿ-ի «Կայուն զարգացման նպատակների», Եվրոպական միության հետ «Համապարփակ և ընդլայնված գործընկերության համաձայնագրով», երկրի կողմից գլոբալ և միջազգային վերաբերելի օրակարգերի շրջանակներում ստանձնած հանձնառությունները:
Եվրոպական միության (ԵՄ) և ՏՀԶԿ-ի համատեղ նախաձեռնություն հանդիսացող SIGMA-ի կողմից 2023 թվականին հաստատվել են «Հանրային կառավարման սկզբունքները»: Հարկ է անդրադառնալ հիշյալ փաստաթղթի 11-րդ՝ հանրային ծառայողների վարձատրությանը վերաբերող մի քանի ենթասկզբունքների. հանրային կառավարումը նպաստում է հավասար աշխատանքի դիմաց հավասար վարձատրությանը, և՛ առանձին հաստատություններում, և՛ հանրային կառավարման ողջ տարածքում՝ որոշելով աշխատանքի դասակարգման հիման վրա հիմնական աշխատավարձը: Այն հիմնավորում է նպաստները և այլ արտոնությունները օրենքով սահմանված օբյեկտիվ չափանիշների վրա և երաշխավորում է, որ վարձատրության մեջ խտրականություն չլինի:
Ելնելով վերոգրյալից՝ գտնում ենք, որ Նախագծով առաջարկվող կարգավորմամբ խտրականություն է դրվում համարժեք աշխատանք կատարող և համարժեք փորձառություն ունեցող քաղաքացիական ծառայողների միջև։
	Ընդունվել է ի գիտություն։
   Միևնույն ժամանակ, հայտնում ենք, որ «Քաղաքացիական ծառայության մասին» օրենքի 2-րդ հոդվածի 3-րդ մասի համաձայն՝ նույն հոդվածի 1-ին մասով նախատեսված մարմիններում պետական ծառայության հարաբերությունները կարգավորվում են նույն օրենքով, եթե այլ օրենքներով առանձնահատկություններ սահմանված չեն:

	  Ամփոփելով վերոգրյալը և ելնելով հանրային կառավարման բարեփոխումների, հանրային ծառայության և մարդկային ռեսուրսների կառավարման ոլորտներում Կառավարության որդեգրած քաղաքականությունից՝ Քաղաքացիական ծառայության գրասենյակը առաջարկում է ձեռնպահ մնալ Նախագծերով առաջարկվող կարգավորումներից՝ չխաթարելով հանրային ծառայության ոլորտում իրականացված և շարունակական բնույթ կրող բարեփոխումների բնականոն ընթացքը։ Այս առումով Նախագծով լրացվող 23.1-23.5-րդ հոդվածները, անցումային դրույթները և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություն կատարելու մասին» օրենքների նախագծերը սկզբունքորեն անընդունելի են, հետևաբար Կադաստրի կոմիտեում կառավարչական իրավահարաբերությունների կարգավորման համատեքստում անհրաժեշտ է առաջնորդվել «Կառավարչական իրավահարաբերությունների կարգավորման մասին» օրենքի կարգավորումներով, իսկ հանրային ծառայությանը վերաբերելի մասով՝ հիմք ընդունել «Հանրային ծառայության մասին», «Քաղաքացիական ծառայության մասին» և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքները։
	Ընդունվել է ի գիտություն։
   

	Միևնույն ժամանակ հայտնում ենք, որ նախագծերի փաթեթում ներառված «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծի վերաբերյալ  Քաղաքացիական ծառայության գրասենյակը իր իրավասությունների շրջանակներում առաջարկություններ և (կամ) դիտողություններ չունի։
	Ընդունվել է։

	8. ՀՀ արդարադատության նախարարություն
	14.05.2025 թ.

	
	N /10.2/20011-2025

	1. ««Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» օրենքի նախագծով (այսուհետ՝ Նախագիծ) նախատեսվում են մի շարք համակարգային փոփոխություններ՝ թիրախում ունենալով կարգավորման 3 հիմնական ուղղություններ.
1)  անշարժ գույքի վերաբերյալ որոշ պայմանագրեր՝ առանց նոտարական վավերացման ընթացակարգի կնքելու հնարավորություն.
2) թվայնացման ռազմավարության օրակարգի համատեքստում ներդնել թվային նոր գործիքակազմ, մասնավորապես՝ իրավունքների ինքնաշխատ գրանցման ինստիտուտ (դեռևս պիլոտային տարբերակով), որը հնարավորություն կտա նաև քննարկվող պայմանագրերը ստորագրելու էլեկտրոնային եղանակով՝ «Ես եմ» խիստ նույնականացման եղանակով նույնականացվելու դեպքում, այդ թվում՝ հնարավորություն սահմանելով Հայաստանի Հանրապետության տարածքից դուրս գտնվող անձանց համար առանց հավելյալ գործընթացների իրացնելու՝ իրենց գործարք կնքելու իրավունքը.
3) «Քաղաքացիական ծառայության մասին» օրենքով նախատեսված կարգավորումներից տարբերվող այլ կառուցակարգերի նախատեսում՝ այդպիսով քաղաքացիական ծառայող հանդիսացող ռեգիստրների համար սահմանելով «Քաղաքացիական ծառայության մասին» օրենքից դուրս այլ նորմեր:
   Բացի վերը նշված համակարգային փոփոխություններից՝ Նախագծով նախատեսված են նաև այլ հարցերի կարգավորումներ: Դրական գնահատելով թվայնացման ու տեղեկատվության տրամադրման պարզեցման գործընթացները՝ հարկ է այնուամենայնիվ անդրադառնալ որոշ կարևոր խնդիրների: Այսպես՝
   Նախագծի 1-ին հոդվածի համաձայն՝ «Գույքի նկատմամբ իրավունքների պետական գրանցման մասին» օրենքի (այսուհետ՝ նաև Օրենք) 2-րդ հոդվածը լրացվում է նոր պարբերությունով, որով սահմանվում է նոր հասկացություն՝ հետևյալ բովանդակությամբ.
   «Հաշվառման տվյալներ մուտքագրող՝ անշարժ գույքի պետական ռեգիստրի աշխատակից, ով իրականացնում է կադաստրային քարտեզի վարման, ուղղման, ծածկագրերի և մակերեսների ճշտման, հողի հարկի և գույքահարկի բազայի ստեղծման նպատակով անշարժ գույքի կադաստրային գնահատման աշխատանքներ, ինչպես նաև ուսումնասիրում է ներկայացված անշարժ գույքի հատակագծերը, դրանց բնութագրերը՝ համեմատելով կադաստրային գործում առկա տվյալների հետ:»:
   Նշված հասկացության բովանդակությունից բխում է, որ հաշվառման տվյալներ մուտքագրողը պետք է իրականացնի կադաստրային քարտեզի վարման, ուղղման, հողի հարկի և գույքահարկի բազայի ստեղծման նպատակով անշարժ գույքի կադաստրային գնահատման աշխատանքներ, ինչպես նաև անշարժ գույքի հատակագծերի ուսումնասիրման և համեմատման աշխատանքներ, ինչը սակայն չի տեղավորվում «հաշվառման տվյալներ մուտքագրողի» բովանդակության մեջ՝ նկատի ունենալով, որ տերմինի մեկնաբանությունից բխում է, որ հասկացությունը պետք է վերաբերի տվյալների մուտքագրմանը, մինչդեռ նշված է տարաբնույթ աշխատանքների կատարում, որոնցում սակայն բուն մուտքագրման գործողությունը արտացոլված չէ: Նշվածով պայմանավորված՝ գտնում ենք, որ նոր առաջարկվող հասկացությունը վերանայման կարիք ունի այն համատեքստում, որ իրավական ակտերում այս կամ այն հասկացության սահմանումը միտված է իրավական առումով դրա բովանդակության բացահայտմանը, մինչդեռ նշված նորմում տրված հասկացության բնորոշումը չի համապատասխանում տվյալ հասկացության իրավական բովանդակությանը:
   Բացի այդ, վերոնշյալ հասկացության մեջ կիրառվում է «ճշտում» տերմինը, որի առնչությամբ հարկ է նկատել, որ ի տարբերություն ուղղմանը, որին Օրենքում անդրադարձ կա և ըստ այդմ պարզ է, թե վերջինս իրենից ինչ գործընթաց է ենթադրում, ճշտմանը վերաբերելի նորմեր առհասարակ չկան, հետևապես՝ բացահայտման կարիք ունի, թե ծածկագրերի և մակերեսների ճշտման գործընթացն իրենից ինչ գործողությունների համալիր է ենթադրում: Այս առումով հարկ է նկատել, որ օրենքներում կիրառվող նորմերը պետք է ապահովեն որոշակիություն՝ չթողնելով այնպիսի բացեր, որոնք կմնան կիրառողների մեկնաբանմանը, հակառակ պարագայում, կունենանք նորմեր, որոնք խնդրահարույց կլինեն սահմանադրորեն ամրագրված որոշակիության սկզբունքի համատեքստում և կիրառման ընթացքում սխալ մեկնաբանությունների տեղիք կտան:
   Պարզաբանման կարիք ունի նաև այն, թե հողի հարկի և գույքահարկի բազայի ստեղծման նպատակով անշարժ գույքի կադաստրային գնահատման աշխատանքներն ինչ ընթացակարգով են կատարվելու՝ նկատի ունենալով, որ Օրենքի հետագա նորմերում վերջիններիս անդրադարձ չկա:
   Պարզ չէ նաև, թե անշարժ գույքի հատակագծերի ուսումնասիրման արդյունքում բացահայտված անհամապատասխանություններն ինչ ընթացք են ստանում, արդյոք հասկացությամբ նախատեսվող ուսումնասիրություններին և համեմատություններին պետք է հետևի որևէ գործողության կատարում, եթե այո, ապա պետք է հստակ նշել կատարման ենթակա գործողությունների նկարագիրը, իսկ եթե ոչ, ապա պետք է վերանայել նշված դրույթները՝ նկատի ունենալով, որ նշվածից պարզ չէ, թե քննարկվող գործողությունների կատարումն ինչ նպատակ է հետապնդում:
	Ընդունվել է ի գիտություն։


	2. Նախագծի 2-րդ հոդվածով նախատեսվում է ուժը կորցրած ճանաչել Օրենքի 8-րդ հոդվածի
3-րդ մասը: Այս առումով հարկ է անդրադառնալ վերջինիս կարգավորմանը, այն է.
   «Պետական գրանցում իրականացնող մարմինը պարտավոր է իր պաշտոնական կայքէջում տեղադրել պետական գրանցման համար անհրաժեշտ՝ իրավունքի ձեռքբերումը հաստատող փաստաթղթերի ցանկերը՝ ըստ գույքի նկատմամբ իրավունքների ձեռքբերման առանձին հիմքերի:»:
   Նշվածից հետևում է, որ նորմով սահմանված է պետական գրանցման համար անհրաժեշտ փաստաթղթերի վերաբերյալ պետական գրանցում իրականացնող մարմնի կայքէջում համապատասխան տեղեկատվության տեղադրում, ինչն ըստ էության տեղեկատվական և աջակցող բնույթ է կրում, հետևապես՝ պարզ չէ այն հիմնավորումը, որով պայմանավորված՝ նշված նորմն ուժը կորցրած է ճանաչվում:
	Ընդունվել է ի գիտություն։
   Միևնույն ժամանակ, անհրաժեշտ է շեշտել, որ «Գույքի նկատմամբ իրավունքների պետական գրանցման մասին» օրենքով հստակ սահմանված են պետական գրանցման համար անհրաժեշտ՝ իրավունքի ձեռքբերումը հաստատող փաստաթղթերի ցանկերը՝ յուրաքանչյուր գույքային իրավունքի ձեռքբերման իրավական հիմքի կտրվածքով։ Հետևաբար, Կադաստրի կոմիտեի պաշտոնական կայքում իրավունքի ձեռքբերումը հաստատող փաստաթղթերի ցանկի կրկնությամբ ներկայացումը ոչ միայն նպատակահարմար չէ, այլև կարող է հանգեցնել իրավական տարընկալման կամ մեկնաբանման տարբերությունների՝ հաշվի առնելով գույքի նկատմամբ իրավունքների ձեռքբերման հիմքերի բազմազանությունն ու դրանց համար սահմանված առանձին փաստաթղթային պահանջները։

	3. Նախագծի 3-րդ հոդվածի 1-ին մասով Օրենքի 11-րդ հոդվածը լրացվում է 4.1-ին մասով՝ հետևյալ բովանդակությամբ.
«4.1. Ֆիզիկական կամ իրավաբանական անձինք սեփականության իրավունքով իրենց չպատկանող գույքերի վերաբերյալ՝ սույն հոդվածի 4-րդ մասի 1-ին կետով սահմանված տեղեկատվությունների ձեռքբերման համար կարող են դիմել մեկ տարվա ընթացքում առավելագույնը չորս անգամ:»:
   Այս առումով հարկ է պարզաբանել առաջարկվող կարգավորումը՝ հատկապես նկատի ունենալով, որ նոտարները բազմաթիվ գործերով, այդ թվում՝ ժառանգական գործերի շրջանակներում, տեղեկանքներ ստանալու և տարատեսակ տեղեկատվության համար կադաստրի կոմիտե դիմող սուբյեկտ են հանդիսանում, հետևապես՝ առկա է հիշյալ կարգավորման մեջ վերջիններիս մասով համապատասխան բացառություն սահմանելու անհրաժեշտություն:
   Միևնույն ժամանակ, լրացուցիչ պարզաբանման է ենթակա այն կարգավորումը, որի համաձայն՝ ֆիզիկական կամ իրավաբանական անձինք սեփականության իրավունքով իրենց չպատկանող գույքերի վերաբերյալ տեղեկատվությունների ձեռքբերման համար կարող են դիմել մեկ տարվա ընթացքում առավելագույնը չորս անգամ:
   Բացի վերոնշյալ դիտարկումը, նոր լրացվող կարգավորումը հարկ է քննարկել Օրենքի 11-րդ հոդվածով սահմանվող կարգավորումների համատեքստում: Այսպես՝ Օրենքի 11-րդ հոդվածի 1-ին մասի համաձայն՝
   «1. Անշարժ գույքի պետական միասնական կադաստրի տեղեկատվության ազատությունը սահմանափակվում է սույն հոդվածի 5-րդ մասով սահմանված տեղեկատվության, ինչպես նաև պետական կամ օրենքով պահպանվող այլ գաղտնիք պարունակող տեղեկությունների սահմանափակ մատչելիությամբ:»:
   Նույն հոդվածի 5-րդ մասի համաձայն՝
   «5. Իրավական կադաստրի տեղեկատվության կազմից սույն հոդվածի 4-րդ մասով նախատեսված տեղեկատվությունը փաստաթղթերից պատճենների ձևով, ինչպես նաև սույն հոդվածի 4-րդ մասով չնախատեսված այլ տեղեկատվությունը փաստաթղթերից քաղվածքների կամ պատճենների ձևով տրամադրվում են՝
1) հարցվող անշարժ գույքի միավորի կամ օբյեկտի նկատմամբ հարցման պահին սեփականատեր հանդիսացող անձանց կամ նրանց համաձայնությամբ՝ այլ անձանց.
2) հարցվող անշարժ գույքի միավորի կամ օբյեկտի նկատմամբ գրանցված այլ իրավունքի սուբյեկտներին կամ այդ անշարժ գույքի նկատմամբ իրավունքներ ունեցող կամ ունեցած անձանց, այդ թվում՝ իրավատերերին՝ իրենց իրավունքների և սահմանափակումների ծագման, փոխանցման, փոփոխման կամ դադարման վերաբերյալ, կամ նրանց համաձայնությամբ՝ այլ անձանց.
3) ֆիզիկական կամ իրավաբանական անձին պատկանող, այդ թվում՝ տվյալ անձի անվամբ գրանցված կամ գույքագրված գույքի կամ գույքային իրավունքների կազմի կամ որևէ տարածքում նման գույքի կամ գույքային իրավունքների առկայության վերաբերյալ տեղեկությունները՝ այդ իրավունքների իրավատերերին, գրանցված իրավունքների դեպքում՝ գրանցված իրավունքների սուբյեկտներին կամ նրանց համաձայնությամբ՝ այլ անձանց.
4)  գործարքների կամ ղրանց առանձին պայմանների վերաբերյալ տեղեկությունները՝ այդ գործարքների կողմերին կամ նրանց համաձայնությամբ՝ այլ անձանց:
   Սույն մասով նախատեսված համաձայնությունը կարող է տրվել նոտարի վավերացրած կամ հասարակ գրավոր ձևով:»:
   Անդրադառնալով նշված նորմերի համակարգային բովանդակությանը՝ ակնհայտ է դառնում, որ վերջիններս վերաբերում են անշարժ գույքի պետական միասնական կադաստրի տեղեկատվության մատչելիության ապահովմանը, սակայն որոշակի սահմանափակումներով:
   Այսինքն՝ թեև օրենսդիրը նախատեսել է անշարժ գույքի պետական միասնական կադաստրի տեղեկատվությունից օգտվելու մատչելիություն, այնուամենայնիվ սահմանել է նաև որոշակի կատեգորիայի տեղեկատվության համար սահմանափակումներ՝ այդպիսով ապահովելով որոշ խումբ տեղեկությունների պաշտպանությունը, իսկ վերջիններիս տրամադրման դեպքում էլ պահանջելով գործարքների կողմերի համաձայնությունը՝ հայցվող տեղեկատվությունն այլ անձանց տրամադրելու համար: Ընդ որում, նշված համաձայնության համար նախատեսվել է ինչպես նոտարական վավերացում, այնպես էլ հասարակ գրավոր ձև: Այս առումով ինչպես քննարկման առարկա հոդվածի       1-ին, այնպես էլ 5-րդ մասի կարգավորումից բխում է, որ ֆիզիկական կամ իրավաբանական անձանց գրանցված կամ գույքագրված գույքի կամ գույքային իրավունքների կազմի կամ որևէ տարածքում նման գույքի կամ գույքային իրավունքների առկայության վերաբերյալ տեղեկությունները կարող են տրվել բացառապես իրավունքների իրավատերերին, գրանցված իրավունքների դեպքում՝ գրանցված իրավունքների սուբյեկտներին կամ նրանց համաձայնությամբ՝ այլ անձանց: Նշվածի համատեքստում նոր լրացվող կարգավորումն առնվազն վերանայման կարիք ունի՝ նկատի ունենալով, որ հակասում է վերոնշյալ նորմերին, քանի որ ֆիզիկական կամ իրավաբանական անձանց համար հնարավորություն է նախատեսում այլ անձանց գույքերի վերաբերյալ տեղեկատվություն ստանալու:
   Նշվածի համատեքստում խնդրահարույց է նաև Նախագծի 3-րդ հոդվածի 3-րդ մասով Օրենքի 11-րդ հոդվածում լրացվող 5.1-ին մասի բովանդակությունն առ այն, որ Օրենքի 11-րդ հոդվածի 5-րդ մասով նախատեսված համաձայնությունը ֆիզիկական անձանց կարող է տրվել նոտարական կարգով վավերացված, իսկ իրավաբանական անձանց նաև հասարակ գրավոր ձևով: Նշվածից ստացվում է, որ ֆիզիկական անձանց համար քննարկվող համաձայնության ներկայացման էականորեն անհավասար և առավել խիստ պայման է նախատեսվում՝ նոտարական կարգով վավերացում, ինչը սակայն չի գործելու իրավաբանական անձանց դեպքում:	 Առաջարկվող կարգավորումը տեղեկատվության ստացման անհավասար պայմաններ է ստեղծում՝ առավել շահեկան դիրքեր ապահովելով իրավաբանական անձանց համար:
   Վերոնշյալ դիտարկումների համատեքստում առաջարկվում է Նախագծի բոլոր վերաբերելի դրույթները վերանայել:
	







Ընդունվել է։
   Նախագծում կատարվել է համապատասխան փոփոխություն։










































































Ընդունվել է։
   Նախագծում կատարվել է համապատասխան փոփոխություն։

	4.	 Նախագծի 5-րղ հողվածով Օրենքում լրացվող 23.1-ին հոդվածի վերնագրում «մուտքագրողին» բառն առաջարկվում է փոխարինել «մուտքագրողի» բառով' ապահովելով առաջարկվող կարգավորման բովանդակային ճիշտ ձևակերպումը:
	Ընդունվել է։
   Նախագծում կատարվել է համապատասխան փոփոխություն։

	5․ Նախագծի 5-րդ հոդվածով Օրենքում լրացվող՝
1) 23.2-րդ հոդվածի համաձայն՝ նախատեսվում են ռեգիստրին և հաշվառման տվյալներ մուտքագրողին ներկայացվող հիմնական պահանջները: Այս առումով հարկ է նկատել, որ նշված փոփոխությունների և նոր սահմանվող պահանջների արդյունքում որոշ պահանջներ կրկնում են «Քաղաքացիական ծառայության մասին» օրենքով քաղաքացիական ծառայողին ներկայացնող պահանջները, որոնք վերանայման կարիք ունեն, իսկ որոշ պահանջներ քաղաքացիական ծառայողների համար «Քաղաքացիական ծառայության մասին» օրենքից չբխող կարգավորումներ են նախատեսում, օրինակ՝ ներառվել ռեգիստրների կամ հաշվառման տվյալներ մուտքագրողների թեկնածուների կամ ռեզերվի ցուցակներում: Նշվածից ստացվում է, որ քաղաքացիական ծառայողը, ով արդեն հանձնել է քաղաքացիական ծառայողի քննությունը լրացուցիչ այլ ցուցակներում պետք է ընդգրկվի, այնուհետև նոր նշանակվի: Նշվածով պայմանավորված՝ անուղղակիորեն ստացվում է երկակի մոդելի զուգակցված կիրառում՝ քաղաքացիական ծառայության և ռեգիստրի «ծառայության», ինչը խնդրահարույց է և չի բխում «Քաղաքացիական ծառայության մասին» օրենքի պահանջներից, քանի դեռ չի սահմանվել, որ քաղաքացիական ծառայությունից բացի կիրառվում է նաև այլ ծառայություն, որի վրա կտարածվեն քաղաքացիական ծառայության՝ որպես առանձին ծառայության օրենքի կարգավորումները: Հակառակ պարագայում կստացվի, որ քաղաքացիական ծառայողների վրա տարածվում են քաղաքացիական ծառայության օրենսդրությունից չբխող կարգավորումներ:
   Իսկ եթե այնուամենայնիվ գործառույթային անհրաժեշտությունը պահանջում է լրացուցիչ այլ պահանջների նախատեսում, ապա կարելի է քննարկման առարկա դարձնել յուրաքանչյուր պաշտոնի անձնագրով տվյալ պաշտոնի առանձնահատկությանը բնորոշ լրացուցիչ պահանջների սահմանումը՝ խուսափելով երկու տարբեր ստանդարտների զուգակցումից, ինչը չի բխում ինչպես օրենսդրությունից, այնպես էլ ընդհանուր համակարգային տրամաբանությունից:
   Նշված դիտարկումների համատեքստում խնդրահարույց են նաև Օրենքում լրացվող 23.3-րդ հոդվածով նախատեսվող՝ անշարժ գույքի պետական ռեգիստրի կազմակերպած մրցույթին առնչվող դրույթները:
2) 23.3-րդ հոդվածի 4-րդ մասում առաջարկվում է հստակեցնել «դրա հետ կապված այլ գործառույթներ» ձևակերպումը:
3) 23.4-րդ հոդվածի 1-ին մասի 1-ին և 2-րդ կետերում առաջարկվում է համապատասխանաբար խմբագրել «23.1-ին հոդվածի 1-ին մասի 1-ին և 2-րդ մասի 1-ին կետերով» և «23.1-ին հոդվածի 1-ին մասի 2-րդ և 2-րդ մասի 2-րդ կետերով» ձևակերպումները՝ նկատի ունենալով, որ հոդվածի մասերի և կետերի նշումները սխալ են կատարված:
   Նույն հոդվածի 2-րդ մասի 2-րդ կետով նախատեսված է, որ առաջխաղացման հանձնաժողովը արտահերթ կարգով ռեգիստրին և հաշվառման տվյալներ մուտքագրողին հնարավորություն է ընձեռում ընդգրկվելու առաջխաղացման ցուցակում: Նշված կարգավորումը խնդրահարույց ենք գնահատում մի քանի տեսանկյունից՝ նկատի ունենալով, որ վերջինս սուբյեկտիվ դրսևորումների և այլ ռիսկերի բաղադրիչներ է պարունակում, մասնավորապես՝ հիշյալ արտահերթ կարգով առաջխաղացման ցուցակում ընդգրկվելը հնարավոր է լինելու անշարժ գույքի պետական ռեգիստրի ղեկավարի առաջարկություն ներկայացնելու դեպքում՝ իր կամ ոլորտը համակարգող տեղակալի կողմից տրված համապատասխան ծառայողական բնութագրի հիմքով: Նշվածն արդեն իսկ փաստում է, որ առկա է լինելու հայեցողության դրսևորում, քանի դեռ օրենքը հստակ չի սահմանում այն չափանիշները, որոնց բավարարման դեպքում նոր միայն կարող է անդրադարձ կատարվել առաջխաղացման ցուցակում ընդգրկվելու հարցին: Պարզաբանման կարիք ունի նաև այն, թե առաջխաղացման հանձնաժողովի նախագահը ծառայողական բնութագիրը ստանալուց հետո մինչ այն առաջխաղացման հանձնաժողովին ներկայացնելը ինչ գործողություններ ունի կատարելու, քանի որ վերջինիս երեք աշխատանքային օր ժամանակ է տրվում: Բացի այդ, պարզ չեն նաև այն հիմքերը, որոնց հաշվառմամբ առաջխաղացման հանձնաժողովը պետք է դրական գնահատի ներկայացված թեկնածուին, այս առումով պարզ չէ, թե ինչն է քննարկման առարկան լինելու, օրինակ՝ ներկայացված ծառայողական բնութագիրը, թե աշխատակցի հետ հարցազրույցը և այլն: Վերոգրյալի հաշվառմամբ՝ գտնում ենք, որ նշված դրույթները վերանայման, առավել հստակեցման և անհրաժեշտ չափանիշների սահմանման կարիք ունեն:
   23.5-րդ հոդվածի 1-ին մասի 1-ին կետում պարզաբանման կարիք ունեն այն դեպքերը, երբ ավելի ցածր պաշտոնի փոխադրումը տեղի է ունենում աշխատակցի դիմումի հիման վրա: Այս առումով նկատի ունենալով նաև «Քաղաքացիական ծառայության մասին» օրենքի կարգավորումները՝ պարզ է դառնում, որ ավելի ցածր պաշտոնի փոխադրում նախատեսված է միայն վերակազմակերպումների դեպքում, երբ տվյալ հաստիքի այլևս գոյություն չունենալու հանգամանքով պայմանավորված՝ քաղաքացիական ծառայողն անցնում է այլ աշխատանքի՝ իր դիմումի համաձայն ընտրելով ավելի ցածր պաշտոն: Նշվածի համատեքստում հատկապես պարզաբանման կարիք ունեն այն դեպքերը, երբ ավելի ցածր պաշտոնի փոխադրելն իրականացվելու է ռեգիստրի, հաշվառման տվյալներ մուտքագրողի դիմումի հիման վրա: Եթե այդ դեպքերն առնչվում են վերակազմակերպման գործընթացներին, ինչպես վերոնշյալում, ապա այդ մասին հարկ է համապատասխան նորմեր նախատեսել, հակառակ պարագայում առաջարկվում է պարզաբանել նշված կարգավորումը:
	

Ընդունվել է ի գիտություն։
   Միևնույն ժամանակ, հայտնում ենք, որ «Քաղաքացիական ծառայության մասին» օրենքի 2-րդ հոդվածի 3-րդ մասի համաձայն՝ նույն հոդվածի 1-ին մասով նախատեսված մարմիններում պետական ծառայության հարաբերությունները կարգավորվում են նույն օրենքով, եթե այլ օրենքներով առանձնահատկություններ սահմանված չեն:





























Ընդունվել է։
  Նախագծում կատարվել է համապատասխան փոփոխություն։
Չի ընդունվել։
Հղումները կատարվել են համաձայն՝ «Նորմատիվ իրավական ակտերի մասին» օրենքի պահանջների։





Ընդունվել է ի գիտություն։





















	6. Նախագծի 6-րդ հոդվածի 1-ին մասի համաձայն՝ Օրենքի 24-րդ հոդվածի 7-րդ մասի 1-ին կետը շարադրվում է նոր խմբագրությամբ, որով նախատեսվում է ֆիզիկական անձ հանդիսացող իրավատիրոջ, իրավաբանական անձ հանդիսացող իրավատիրոջ անունից ներկայացվող դիմումի նոտարական կարգով վավերացման տարբերվող ընթացակարգ, ինչը սակայն չի համապատասխանում Նախագծի 3-րդ հոդվածի 3-րդ մասով Օրենքի 11-րդ հոդվածում նոր լրացվող 5.1-ին մասի կարգավորմանը, որը նույնպես սակայն արդեն ոչ իրավատեր հանդիսացող ֆիզիկական, իրավաբանական անձանց համար համապատասխան դիմումը ներկայացնելիս նախատեսում է նոտարական վավերացման ընթացակարգ:
   Նույն հոդվածի 2-րդ մասի համաձայն՝ Օրենքի 24-րդ հոդվածը լրացվում է նոր 10-րդ մասով՝ հետևյալ բովանդակությամբ.
«10. Անշարժ գույքի պետական ռեգիստրի գործառույթների իրականացման համար իրավունքի պետական գրանցում հայցող իրավատիրոջ կամ տեղեկատվության տրամադրում հայցող դիմումատուի փոխարեն դիմումների մուտքագրման, անշարժ գույքի պետական ռեգիստրի գործառույթների կապակցությամբ խորհրդատվության տրամադրման ծառայությունների մատուցման իրականացման համար նախատեսված շենք-շինությունները, ինչպես նաև այդ կազմակերպությունների անվանումների, վերջիններիս կողմից մատուցվող ծառայությունների վերաբերյալ արտաքին գովազդը կարող են տեղակայվել սպասարկման գրասենյակներից, խորհրդատվական կենտրոններից ուղիղ գծով առնվազն 150 մետր հեռավորության վրա:»:
   Այս առումով նախևառաջ հարկ է նկատել, որ հիշյալ կարգավորումը նախատեսում է սահմանափակող դրույթներ անշարժ գույքի պետական ռեգիստրի գործառույթների կապակցությամբ խորհրդատվության տրամադրման ծառայություններ մատուցող կազմակերպությունների համար, մասնավորապես՝ թե քանի կիլոմետրի վրա տեղակայվեն և այլն, ինչը սակայն չի համապատասխանում նշված հոդվածի կարգավորման առարկային և բովանդակությանը՝ նկատի ունենալով, որ վերջինս վերաբերում է իրավունքի պետական գրանցման վարույթի հարուցմանը, մասնավորապես՝ նախատեսված են դրույթներ առ այն, թե որոնք են պետական գրանցման վարույթի հարուցման հիմքերը, դիմումին ներկայացվող պահանջները և այլն: Բացի այդ, հարկ է նկատել, որ առաջարկվող կարգավորման մեջ նշված ձևակերպումները հստակեցման կարիք ունեն, հատկապես՝ «անշարժ գույքի պետական ռեգիստրի գործառույթների կապակցությամբ խորհրդատվության տրամադրման ծառայությունների մատուցման իրականացման համար նախատեսված շենք- շինությունները» ձևակերպումը: Պարզաբանման կարիք ունի նաև նշված 150 մետր հեռավորության ընտրման պահանջը:
   Հիշյալ կարգավորման առումով հարկ է նկատել նաև այն, որ գովազդին առնչվող հարաբերությունները կարգավորող հիմնական օրենքը հանդիսանում է «Գովազդի մասին» օրենքը, որով սահմանված են Հայաստանի Հանրապետության տարածքում գովազդի ստեղծման և տարածման իրավական հիմքերը, մինչդեռ վերջինում համապատասխան լրացումներ նախատեսված չեն, հետևապես՝ առաջարկվում է քննարկման առարկա դարձնել հիշյալ օրենքի 15-րդ հոդվածում արտաքին գովազդի տեղակայման առանձնահատկություններին առնչվող համապատասխան նորմերի նախատեսումը՝ նկատի ունենալով, որ գովազդին առնչվող հարցերի կարգավորումը հանդիսանում է ոչ թե «Գույքի նկատմամբ իրավունքների պետական գրանցման մասին» օրենքի, այլ «Գովազդի մասին» օրենքի կարգավորման առարկա:
   Բացի այդ, հարկ է նկատել նաև, որ գովազդին առնչվող հարաբերությունների կարգավորման ոլորտում համապատասխան լիազորություններ ունեն նաև տեղական ինքնակառավարման մարմինները՝ նկատի ունենալով, որ համայնքի ավագանին է սահմանում համայնքի վարչական տարածքում արտաքին գովազդ տեղադրելու կարգն ու պայմանները, իսկ համայնքի ղեկավարը նշված կարգին ու պայմաններին համապատասխան տալիս է արտաքին գովազդ տեղադրելու թույլտվություն:
	Ընդունվել է։
  Նախագծում կատարվել է համապատասխան փոփոխություն։











































Ընդունվել է ի գիտություն։












Ընդունվել է ի գիտություն։

	7. Նախագծի 9-րդ հոդվածի 1-ին մասում առաջարկվում է պարզաբանել, թե որ փաստաթղթերն են դիտարկվելու որպես «հիմնավորող փաստաթղթեր»:










   Նույն հոդվածի 2-րդ մասի համաձայն՝ Օրենքի 374-րդ հոդվածի 7-րդ մասից հանվում են «ուղղման վերաբերյալ նշումով» բառերը, ինչի արդյունքում ստացվում է, որ պետական գրանցման ժամանակ թույլ տրված սխալի ուղղման հիմքով տրամադրված նոր գրանցման վկայականը չի պարունակելու համապատասխան նշում այն մասին, որ վերջինում կատարվել է ուղղում: Հիշյալ դրույթները պարզաբանման կարիք ունեն այն առումով, որ արդյունքում ըստ էության ուղղված վկայականը ներկայացվելու է որպես նոր գրանցված վկայական: Այս առումով հարկ է նկատել նաև, որ կարոդ են առաջանալ այնպիսի խնդրահարույց իրավիճակներ, երբ օրինակ՝ պետական գրանցման վկայականում գույքային իրավունքների գրանցման ժամկետների հնարավոր անհամապատասխանություններ առաջանան:
	Ընդունվել է ի գիտություն։
   Միևնույն ժամանակ, հարկ է ընդգծել, որ գործնականում հաճախ արձանագրվում են դեպքեր, երբ համայնքների կողմից որոշակի սխալների ուղղման նպատակով կատարվում են փոփոխություններ ինչպես համապատասխան որոշման, այնպես էլ այդ որոշումից տրվող քաղվածքի բովանդակության մեջ։ Այս հանգամանքը ցույց է տալիս, որ օրենքով հաստատող փաստաթղթերի սպառիչ թվարկումը կարող է որոշ դեպքերում գործնական խոչընդոտներ ստեղծել՝ սահմանափակելով իրավունքի գրանցման գործընթացի ճկունությունը։

Ընդունվել է։
   Նախագծում կատարվել է համապատասխան փոփոխություն։

	8. Նախագծի 12-րդ հոդվածի համաձայն՝ Օրենքի 48-րդ հոդվածի 1-ին մասը շարադրվում է նոր խմբագրությամբ՝ այդպիսով նախատեսելով Քաղաքացիական օրենսգրքի 299-րդ հոդվածից բխող պայմանագրերի դեպքում ստորագրությունների իսկության ճանաչմանն առնչվող կարգավորումներ, որոնք սակայն բավարար հստակությամբ ներկայացված չեն և պարզ չէ, թե նշված իսկության ճանաչման գործընթացն իրենից ինչ խումբ գործողություններ է ենթադրում:
   Բացի այդ, հարկ է նկատել, որ Նախագծով առաջարկվող կարգավորումների արդյունքում ստացվում է մի իրավիճակ, երբ օրինակելի պայմանագրերի կնքման գործընթացում էլեկտրոնային համակարգով վավերացման հնարավորություն է տրվում նաև մասնավոր անձանց: Նշված իրավակարգավորումը ռիսկեր է պարունակում, քանի որ եթե գործող նորմերի ուժով պայմանագրի կողմերը ներկայանում էին կադաստրի կոմիտեի գրասենյակ և նրանց ինքնությունը անձամբ ստուգում էր կադաստրի աշխատակիցը, ներկայումս էլեկտրոնային եղանակով նույն գործողության կատարումն առաջացնելու է տարբեր ռիսկեր, որոնց վերահսկողության մեխանիզմները սակայն Նախագծում բացակայում են:
   Բացի այդ, կարծես թե փորձ է արվում քննարկման առարկա հարաբերությունների շրջանակում շրջանցել նոտարի ինստիտուտից բխող որոշ կարևոր գործողությունների կատարում, ինչը կարող է հանգեցնել արդարադատության իրականացման ճանապարհին լրացուցիչ խոչրնղոտների ստեղծման՝ նկատի ունենալով այն կարևորագույն առանձնահատկությունր, որ նոտարը պարզապես հանրային ծառայություններ իրականացնող անձ չէ, այլ հանդես է գալիս Հայաստանի Հանրապետության անունից և իր դերակատարման առանձնահատկությունը կայանում է արդարադատության իրականացմանը նպաստող հանրային ծառայությունների իրականացման մեջ, որն իրականացվում է Հայաստանի Հանրապետության Սահմանադրությանը և օրենքներին համապատասխան:
   Այս առումով հարկ է նկատել նաև, որ առաջիկայում հնարավոր է լինելու նոտարական գործողությունները կատարել էլեկտրոնային կարգով, որի իրագործման օրենսդրական փաթեթը մշակման փուլում է և վերջինիս արդյունքում հնարավոր է լինելու խնդրո առարկա ծառայությունները մատուցել պատշաճ նոտարական ընթացակարգերի պահպանմամբ՝ այդպիսով ապահովելով պետության անունից գործարքների իրավական հաստատումը՝ բացառելով տարատեսակ խնդիրների առաջացումը, որոնք վստահաբար առաջանալու են և այդ առումով նպատակահարմար է նոտարներին մասնակից դարձնել վերոնշյալ գործընթացին՝ նկատի ունենալով նաև, որ վերջիններս կարևոր գործառույթներ են իրականացնում «Փողերի լվացման և ահաբեկչության ֆինանսավորման մասին» օրենքի տեսանկյունից:
	Չի ընդունվել։
   Նախագծով նախատեսված կարգավորումներով ֆիզիկական և իրավաբանական անձանց հնարավորություն է տրվելու՝ ՀՀ քաղաքացիական օրենսգրքի 299-րդ հոդվածի 4-րդ կետով նախատեսված պայմանագրերը կնքել՝ առանց Կադաստրի կոմիտեի սպասարկման գրասենյակ այցելելու։ Այդ գործընթացը կիրականացվի Կադաստրի կոմիտեի պաշտոնական կայքում գործող էլեկտրոնային համակարգի «անձնական գրասենյակ» բաժնի միջոցով՝ էլեկտրոնային ստորագրությամբ հավաստմամբ, այդ թվում՝ հնարավորություն սահմանելով Հայաստանի Հանրապետության տարածքից դուրս գտնվող անձանց համար առանց հավելյալ գործընթացների իրացնելու՝ իրենց գործարք կնքելու իրավունքը։ Նշված պայմանագրերի իսկությունը կվավերացվի «Ես եմ» ազգային նույնականացման հարթակի միջոցով, որն էլ իր հերթին հանդիսանում է խիստ նույանականացման միջոց։

	9. Նախագծի 18-րդ հոդվածի 7-րդ մասով սահմանվում է հետևյալ կարգավորումը.
   «7. Սույն օրենքի 12-16-րդ հոդվածները գործում են մեկ տարի ժամկետով, որոնց կարող է հաղորդվել անժամկետ բնույթ՝ իրավահարաբերությունների գործնական կայացման դեպքում:»:
   Այս առումով առաջարկվում է վերանայել նշված կարգավորումը՝ նկատի ունենալով, որ որոշակի չեն իրավահարաբերությունների գործնական կայացման դեպքերին առնչվող նորմերը, որոնց առնչությամբ հարկ է նկատի ունենալ հետևյալը.
   «Նորմատիվ իրավական ակտերի մասին» օրենքի 2-րդ հոդվածի 1-ին մասի 1-ին կետի համաձայն՝ նորմատիվ իրավական ակտ է հանդիսանում Հայաստանի Հանրապետության ժողովրդի, ինչպես նաև Սահմանադրությամբ նախատեսված մարմինների կամ պաշտոնատար անձանց ընդունած գրավոր իրավական ակտ, որը պարունակում է վարքագծի պարտադիր կանոններ անորոշ թվով անձանց համար: Այսպիսով՝ նորմատիվ իրավական ակտերում պետք է ներառված լինեն նորմատիվ դրույթներ, որոնք որոշակիորեն հանգեցնում են իրավական հետևանքների:
   Միաժամանակ՝ հարկ է ընդգծել, որ ըստ Սահմանադրական դատարանի՝ իրավական որոշակիության ապահովման տեսանկյունից օրենսդրության մեջ օգտագործվող հասկացությունները պետք է լինեն հստակ, որոշակի և չհանգեցնեն տարաբնույթ մեկնաբանությունների կամ շփոթության (տե՝ս Սահմանադրական դատարանի 02.12.2014 թվականի թիվ ՍԴՈ-1176 որոշումը):
   Բացի դրանից, իրավական որոշակիության սկզբունքը, լինելով իրավական պետության հիմնարար սկզբունքներից մեկը, ենթադրում է նաև, որ իրավահարաբերությունների բոլոր սուբյեկտների, այդ թվում՝ իշխանության կրողի գործողությունները պետք է լինեն կանխատեսելի ու իրավաչափ (տե՛ս Սահմանադրական դատարանի 09.06.2015 թվականի թիվ ՍԴՈ-1213 որոշումը): Իրավական որոշակիության սկզբունքի կապակցությամբ Սահմանադրական դատարանն իր մի շարք որոշումներում արձանագրել է, որ որևէ իրավական նորմ չի կարող համարվել «օրենք» եթե ձևակերպված չէ բավարար աստիճանի հստակությամբ, որը թույլ կտա քաղաքացուն դրա հետ համատեղելու իր վարքագիծը  (ՍԴՈ-630), վերջինս պետք է լինի բավականաչափ մատչելի՝ իրավունքի սուբյեկտները պետք է համապատասխան հանգամանքներում հնարավորություն ունենան կողմնորոշվելու՝ թե տվյալ դեպքում ինչ իրավական նորմեր են կիրառվում (ՍԴՈ-753):
   «Նորմատիվ իրավական ակտերի մասին» օրենքի 30-րդ հոդվածի համաձայն՝ նորմատիվ իրավական ակտը գործում է անժամկետ, եթե տվյալ նորմատիվ իրավական ակտով այլ գործողության ժամկետ նախատեսված չէ: ժամանակավոր գործողություն կարող է սահմանվել ողջ նորմատիվ իրավական ակտի կամ դրա առանձին մասերի համար: Մինչև սահմանված ժամկետի ավարտն ակտն ընդունող մարմինը կարող է երկարաձգել ակտի գործողության ժամկետը կամ դրան հաղորդել անժամկետ բնույթ:
   Հիմք ընդունելով մեջբերված կարգավորումները և կատարված դիտարկումները՝ կարծում ենք՝ «կարող է հաղորդվել անժամկետ բնույթ՝ իրավահարաբերությունների գործնական կայացման դեպքում» ձևակերպումը վերանայման կարիք ունի ինչպես Սահմանադրությամբ ամրագրված նորմերի համատեքստում, այնպես էլ «Նորմատիվ իրավական ակտերի մասին» օրենքի պահանջների շրջանակում:
	Ընդունվել է։
   Նախագծում կատարվել է համապատասխան փոփոխություն։

	   10.	««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» օրենքի նախագծում ներառված խորհրդատուի պաշտոնի առնչությամբ հարկ է նկատել, որ ինչպես Օրենքի կարգավորումներում, այնպես էլ Նախագծի դրույթներում նշված պաշտոնին անդրադարձ չկա: Ավելին, Նախագծի կարգավորումներից բխում է, որ ատեստավորում անցնելու են անշարժ գույքի պետական ռեգիստրում ռեգիստրի և հաշվառման տփալներ մուտքագրողի պաշտոն զբաղեցնող անձինք, ինչի համատեքստում առաջանում են միմյանց հակասող և խնդրահարույց կարգավորումներ:
	Չի ընդունվել։
   Միևնույն ժամանակ, հայտնում ենք, որ խորհրդատուի պաշտոն զբաղեցնող անձանց համար պարտադիր ատեստավորման պահանջը կներառվի վերջիններիս պաշտոնների անձնագրերում։

	   11. «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծով նախատեսվում է Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ՝ Օրենսգրքի) 162-րդ հոդվածը լրացնել 4-րդ մասով հետևյալ բովանդակությամբ.
   «4. Անշարժ գույքի պետական ռեգիստրի գործառույթների իրականացման համար իրավունքի պետական գրանցում հայցող իրավատիրոջ կամ տեղեկատվության տրամադրում հայցող դիմումատուի փոխարեն դիմումների մուտքագրման, անշարժ գույքի պետական ռեգիստրի գործառույթների կապակցությամբ խորհրդատվության տրամադրման ծառայությունների մատուցման իրականացման համար նախատեսված շենք-շինությունների, ինչպես նաև այդ կազմակերպությունների անվանումների, վերջիններիս կողմից մատուցվող ծառայությունների վերաբերյալ արտաքին գովազդի տեղակայումն անշարժ գույքի պետական ռեգիստրի սպասարկման գրասենյակներից, խորհրդատվական կենտրոններից «Գույքի նկատմամբ իրավունքների պետական գրանցման մասին» օրենքով սահմանված՝ ուղիղ գծով առնվազն 150 մետր, հեռավորությունից պակաս հեռավորության վրա՝
   առաջացնում է տուգանքի նշանակում՝ սահմանված նվազագույն աշխատավարձի հինգհարյուրապատիկի չափով:»:
   Նշվածից բխում է, որ Օրենսգրքի հիշյալ հոդվածը լրացվում է նոր զանցակազմով, ինչը բխում է ««Գույքի նկատմամբ իրավունքների պետական գրանցման մասին» օրենքում լրացումներ և փոփոխություններ կատարելու մասին» օրենքի նախագծի 6-րդ հոդվածով Օրենքի 24-րդ հոդվածի 10-րդ մասում կատարվող լրացումից, որի արդյունքում նախատեսվում է, որ անշարժ գույքի պետական ռեգիստրի գործառույթների իրականացման համար իրավունքի պետական գրանցում հայցող իրավատիրոջ կամ տեղեկատվության տրամադրում հայցող դիմումատուի փոխարեն դիմումների մուտքագրման, անշարժ գույքի պետական ռեգիստրի գործառույթների կապակցությամբ խորհրդատվության տրամադրման ծառայությունների մատուցման իրականացման համար նախատեսված շենք-շինությունները, ինչպես նաև այդ կազմակերպությունների անվանումների, վերջիններիս կողմից մատուցվող ծառայությունների վերաբերյալ արտաքին գովազդը կարող են տեղակայվել սպասարկման գրասենյակներից, խորհրդատվական կենտրոններից ուղիղ գծով առնվազն 150 մետր հեռավորության վրա:
   Հիշյալ կարգավորման վերլուծությունից կարող ենք եզրակացնել, որ արգելված է.
1. համապատասխան ծառայությունների մատուցման իրականացման համար շենք-շինությունները սպասարկման գրասենյակներից, խորհրդատվական կենտրոններից ուղիղ գծով առնվազն 150 մետր	 հեռավորությունից պակաս հեռավորության	 վրա տեղակայելը,
2.  այդ կազմակերպությունների անվանումները սպասարկման գրասենյակներից, խորհրդատվական կենտրոններից ուղիղ գծով առնվազն 150 մետր հեռավորությունից պակաս հեռավորության վրա տեղակայելը,
3. այդ կազմակերպությունների կողմից մատուցվող ծառայությունների վերաբերյալ արտաքին գովազդը սպասարկման գրասենյակներից, խորհրդատվական կենտրոններից ուղիղ գծով	առնվազն 150 մետր հեռավորությունից պակաս հեռավորության վրա տեղակայելը:
   Կարծում ենք՝ անհրաժեշտ է նոր նախատեսվող զանցակազմում հստակորեն առանձնացված նախատեսել, որ քննարկվող արարքներից յուրաքանչյուրի կատարումը ինքնին հանդիսանում է իրավախախտում և կարող է հանգեցնել վարչական պատասխանատվության: Սույն վերաձևակերպումը կատարելիս անհրաժեշտ է առաջնորդվել «Նորմատիվ իրավական ակտերի մասին» օրենքի 16-րդ հոդվածի պահանջներով:
   Բացի այդ, թեպետ Օրենսգրքում վարչական տույժ կիրառելու սկզբունքների վերաբերյալ առանձին դրույթներ նախատեսված չեն, սակայն Օրենսգրքի 32-րդ հոդվածի և Սահմանադրությամբ նախատեսված կարգավորումների վերլուծությունից պարզ է դառնում, որ նման սկզբունք է հանդիսանում Սահմանադրությամբ նախատեսվող համաչափության սկզբունքը, մասնավորապես՝ Սահմանադրության 71-րդ հոդվածի 2-րդ մասի համաձայն՝ Օրենքով սահմանված պատիժը, ինչպես նաև նշանակված պատժատեսակը և պատժաչափը պետք է համաչափ լինեն կատարված արարքին: Նշվածից պարզ է դառնում, որ վարչական իրավախախտման համար այս կամ այն վարչական տույժի տեսակն ընտրելիս պետք է հաշվի առնել՝ իրավախախտման բնույթը, դրա հանրային վտանգավորությունը, այսինքն՝ վարչական տույժը պետք է համապատասխանի վարչական իրավախախտման հանրային վտանգավորության աստիճանին:
   Նախատեսված պարտականությանը համապատասխան Օրենսգրքի համապատասխան հոդվածում լրացվող նոր զանցակազմը նախատեսում է վարչական տույժ՝ տուգանք սահմանված նվազագույն աշխատավարձի հինգհարյուրապատիկի չափով: Հարկ է նկատել, որ տուգանքի դեպքում չեն նախատեսվում վերին և ստորին շեմեր, ինչի արդյունքում զանցակազմում նկարագրվող արարքներից յուրաքանչյուրի կատարման դեպքում նշանակվելու է նույն՝ 500.000 ՀՀ դրամի չափով տուգանքը: Մինչդեռ, հարկ է նկատել, որ Օրենսգրքի 162-րդ հոդվածի 1-ին մասի համաձայն՝ ոչ սահմանված տեղերում կամ օրենսդրությամբ սահմանված պահանջների խախտմամբ առևտուր իրականացնելը կամ ծառայություն մատուցելը՝ առաջացնում է տուգանքի նշանակում՝ սահմանված նվազագույն աշխատավարձի յոթանասունապատիկից մինչև հարյուրապատիկի չափով:
   Ամփոփելով վերոշարադրյալը՝ հարկ է ընդգծել, որ Նախագծին կից ներկայացված հիմնավորմամբ բացահայտված չէ՝ արդյոք՞ վարչական տույժի չափը ընտրելիս հաշվի առնվել է իրավախախտման բնույթը և դրա հանրային վտանգավորությունը (կարգավորման ենթակա իրավահարաբերության կարևորության և իրավախախտման հանրային վտանգավորության վերաբերյալ վերլուծություն), այլ կերպ ասած՝ կիրառվելիք վարչական տույժերը արդյոք համապատասխանում են վարչական իրավախախտման հանրային վտանգավորության աստիճանին: Նման պայմաններում	ներկայացված առաջարկությունների հիմնավորվածությունը գնահատելու տեսանկյունից գտնում ենք, որ առաջարկվող կարգավորումները լրացուցիչ հիմնավորման կարիք ունեն:
	























































Ընդունվել է։
   Նախագծում կատարել են համապատասխան փոփոխություններ։




Չի ընդունվել։
   «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» օրենքի նախագծով նախատեսվող իրավախախտումը իր բնույթով չի կարող ունենալ մեղմացնող կամ ծանրացնող հանգամանքներ։ Բացի այդ, համանման կարգավորումներ արդեն իսկ ամրագրված են Վարչական իրավախախտումների վերաբերյալ Հայաստանի Հանրապետության օրենսգրքում։





	   12. Նախագծերին կից ներկայացված հիմնավորման դրույթները վերանայման կարիք ունեն, մասնավորապես՝ հիմնավորումն անհրաժեշտ է լրամշակել՝ ներկայացնելով «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին համապատասխան հիմնավորում, որը հնարավորություն կտա լիարժեք կերպով գնահատելու առաջարկվող կարգավորումները: Հարկ է նշել, որ նախագծի հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները, որոնք ներկայացված հիմնավորմամբ բավարար չափով մանրամասն ձևակերպված չեն, որոշ կարգավորումների մասով առկա չէ նաև ընտրված լուծումների հիմքում եղած իրավիճակների վերաբերյալ համապատասխան տեղեկություններ, վիճակագրություն և այլն, ինչի արդյունքում հնարավոր չէ ամբողջական գնահատել ներկա իրավիճակը և դրա շուրջ առաջարկվող լուծումների արդյունավետությունը:
   Միաժամանակ, հայտնում ենք, որ Նախագծերը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	Ընդունվել է։
Հիմնավորումները լրամշակվել են։


















Ընդունվել է։






